Монгол Улсын Их Хурлын  2012 оны хаврын ээлжит чуулганы Төрийн байгуулалтын байнгын хорооны 04 дүгээр сарын 17-ны өдөр /Мягмар гариг/-ийн хуралдаан 15 цаг 50  минутад Төрийн ордны “Б” танхимд эхлэв.

Улсын Их Хурлын гишүүн, Байнгын хорооны дарга Ж.Сүхбаатар  ирц, хэлэлцэх асуудлыг танилцуулж, хуралдааныг даргалав.
Хуралдаанд ирвэл зохих 21 гишүүнээс 14 гишүүн ирж, 66,6 хувийн ирцтэй байв.
Чөлөөтэй: Су.Батболд, Д.Лүндээжанцан, Э.Мөнх-Очир, З.Энхболд.

Тасалсан: Н.Алтанхуяг, Ц.Батбаяр, Г.Баярсайхан.

Нэг. Орон нутгийн хурлын сонгуулийн тухай хуульд нэмэлт, өөрчлөлт оруулах тухай хуулийн нэгтгэсэн төслүүд /анхны хэлэлцүүлэг/.

Хэлэлцэж буй асуудалтай холбогдуулан Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх Ш.Хишигсүрэн, Төрийн байгуулалтын байнгын хорооны зөвлөх О.Тунгалаг, референт Г.Чагнаадорж нарын бүрэлдэхүүнтэй ажлын хэсэг байлцав.

Хуулийн төслийн анхны  хэлэлцүүлэгтэй холбогдуулан Улсын Их Хурлын гишүүн Д.Загджав, Р.Раш нар санал хэлж, Улсын Их Хурлын гишүүн Д.Загджавын гаргасан саналын дагуу Улсын Их Хурал дахь Ардчилсан намын бүлгийн дарга Ч.Сайханбилэг, Монгол Ардын намын дарга Ө.Энхтүвшин нар намын байр сууриа илэрхийлэв.

Улсын Их Хурлын гишүүн Э.Бат-Үүл Сонгуулийн хуулийн биелэлтийг Ерөнхий сайд хариуцах талаар хэлэв.

Уг асуудлаар Улсын Их Хурал дахь Ардчилсан намын бүлэг 16 цаг 30 минутад завсарлага авав.
Улсын Их Хурлын гишүүн Д.Энхбат Ардчилсан намын бүлэг завсарлага авсан тохиолдолд дэгээрээ хуралдах боломжгүй талаар хэлж, Байнгын хорооны хуралдаанаас гарав.

Улсын Их Хурлын нэр бүхий 48 гишүүний өргөн барьсан хуулийн төслийг хэлэлцэхгүй байгаа талаар Улсын Их Хурлын гишүүн Н.Батбаярын асуусан асуултад Улсын Их Хурлын гишүүн, Байнгын хорооны дарга Ж.Сүхбаатар хариулж, тайлбар хийв.
Улсын Их Хурлын гишүүн, Байнгын хорооны дарга Ж.Сүхбаатар Орон нутгийн хурлын сонгуулийн тухай хуульд нэмэлт, өөрчлөлт оруулах тухай хуулийн нэгтгэсэн төслүүдийн талаарх саналын томъёоллоор санал хураалт явуулав.

Ж.Сүхбаатар: 1.Орон нутгийн Хурлын сонгуулийн санал авах өдөр Улсын Их Хурлын сонгуулийн санал авах өдрөөс тусдаа байх гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.
1.Хуулийн төслийн 1 дүгээр зүйлийн 2 дахь хэсэг болох хуулийн 6 дугаар зүйлийн дор дурдсан агуулгатай 6.5-6.7 дахь хэсгийг хасах: /Хоёр сонгуулийг тусдаа явуулах санал дэмжигдсэн тохиолдолд/

“6.5.Энэ хуулийн 6.4-т заасан сонгуулийн хэсэг нь Монгол Улсын Их Хурлын сонгуулийн тухай хуулийн 13 дугаар зүйлд заасан сонгуулийн хэсэгтэй давхацна.

6.6.Сонгуулийн хэсэг нь дугаартай байх бөгөөд холбогдох сонгуулийн хороо байгуулагдсанаасаа хойш 7 хоногийн дотор дор дурдсан журмаар тогтооно:

6.6.1.Улсын Их Хурлын сонгуулийн хэсгийг Улсын Их Хурлын сонгуулийн тойргийн хороо;
6.6.2.аймаг, нийслэлийн Хурлын сонгуулийн хэсгийг аймаг, нийслэлийн сонгуулийн хороо;
6.6.3.сум, дүүргийн Хурлын сонгуулийн хэсгийг сум, дүүргийн сонгуулийн хороо.
6.7.Сонгуулийн нэг хэсэг нь Улсын Их Хурлын сонгуулийн ...-р тойргийн ...-р, аймаг, нийслэлийн Хурлын сонгуулийн ...-р тойргийн ...-р, сум, дүүргийн Хурлын сонгуулийн ...-р тойргийн ...-р хэсэг гэх байдлаар дугаарлагдана.” гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.
2.Хуулийн төслийн 1 дүгээр зүйлийн 5 дахь хэсэг болох хуулийн 15 дугаар зүйлийн “Энэ хуульд өөрөөр заагаагүй бол сонгуулийн хороодын зохион байгуулалтад Монгол Улсын Их Хурлын сонгуулийн тухай хуулийн 15 дугаар зүйлийг баримтална.” гэсэн 15.15 дахь хэсгийг хасах саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.
3.Хуулийн төслийн 1 дүгээр зүйлийн 7 дахь хэсэг болох хуулийн 20 дугаар зүйлийн “Төрийн жинхэнэ албан хаагч орон нутгийн Хурлын сонгуульд нэр дэвших бол тухайн ээлжит сонгуулийн жилийн 7 дугаар сарын нэгний өдрөөс өмнө төрийн албанаас чөлөөлөгдсөн байна.”   гэсэн 20.5 дахь хэсгийг хасах саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.
4.Дээрх 3 дахь санал дэмжигдвэл: 

1/Хуулийн төслийн 4 дүгээр зүйлийн “20 дугаар зүйлийн 20.6 дахь хэсгийн “энэ хуулийн 20.4.4-т зааснаас бусад тохиолдолд намын гишүүнээс түдгэлзсэн төрийн албан хаагчийг” гэснийг “энэ хуулийн 20.6-д заасны дагуу төрийн албанаас болон ажил, албан тушаалаасаа чөлөөлөгдөөгүй төрийн албан хаагч болон албан тушаалтныг” гэж” гэснийг хасах.
2/Хуулийн төслийн 4 дүгээр зүйлийн “20 дугаар зүйлийн “20.5, 20.6” дахь хэсгийн дугаарыг “20.7, 20.8” болгон,” гэснийг хасах.

           3/Хуулийн төслийн 6 дугаар зүйлийн “20 дугаар зүйлийн 20.4.4 дэх заалтыг,” гэснийг хасах” гэснийг хасах саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.
5.Хуулийн төслийн 1 дүгээр зүйлийн 12 дахь хэсэг болох хуулийн 44 дүгээр зүйлийн 44.1.5 дахь заалтыг дор дурдсанаар өөрчлөн найруулах:

“44.1.5.орон нутгийн Хурлын сонгуулийн тойрогт тухайн тойргийн сонгогчдын нэрийн жагсаалтад бичигдсэн нийт сонгогчийн 50-аас дээш хувь нь оролцоогүй бол уг тойргийн 50-аас дээш хувь нь оролцоогүй хэсэг тус бүрд.” ” гэснийг хасах саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.
6.Хуулийн төслийн 1 дүгээр зүйлийн 14 дэх хэсэг болох хуулийн 51 дүгээр зүйлийн “Сонгуулийн үйл ажиллагааг автоматжуулахад Монгол Улсын Их Хурлын сонгуулийн тухай хуулийн 59 дүгээр зүйлийг баримтална.” гэсэн 51.1 дэх хэсгийг хасах” гэснийг хасах саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.
7.Хуулийн төслийн 2 дугаар зүйлийн “2 дугаар зүйлийн 2.1 дэх хэсэгт “Монгол Улсын Засаг захиргаа, нутаг дэвсгэрийн нэгж, түүний удирдлагын тухай хууль” гэсний дараа “Монгол Улсын Их Хурлын сонгуулийн тухай хууль” гэж” гэснийг хасах” гэснийг хасах саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.
8.Хуулийн төслийн 3 дугаар зүйлийн 1 дэх хэсэг болох хуулийн 4 дүгээр зүйлийн “Орон нутгийн хурлын сонгуулийн тухайн тойрогт харьяалагдаж байгаа баг, хороонд байнга оршин суугч, сонгуулийн эрх бүхий иргэн аймаг, нийслэл, сум, дүүргийн Хурлын төлөөлөгчөөр сонгогдох эрхтэй.” гэсэн 4.3 дахь хэсгийг хасах” гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.
9.Хуулийн төслийн 3 дугаар зүйлийн 2 дахь хэсэг болох хуулийн 4 дүгээр зүйлийн “Сонгогч байнга оршин суугаа газраасаа өөр газар санал өгөх бол Монгол Улсын Их Хурлын сонгуулийн тухай хуулийн 22 дугаар зүйлд заасны дагуу шилжилт хөдөлгөөн хийсний үндсэн дээр санал өгөх эрхтэй.” гэсэн 4.8 дахь хэсгийг хасах” гэсэн саналыг дэмжиж байгаа гишүүд гараа өргөнө үү.
Зөвшөөрсөн

8

Татгалзсан

6

Бүгд


14

Гишүүдийн олонхийн саналаар дэмжигдлээ.
10.Хуулийн төслийн 3 дугаар зүйлийн 3 дахь хэсэг болох хуулийн 6 дугаар зүйлийн “Сонгогчийн саналыг авах зорилгоор энэ хуулийн 6.1-д заасны дагуу байгуулагдсан тойрог нь хэсэгт хуваагдана.” гэсэн 6.4 дэх хэсгийг хасах” гэснийг хасах саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.
11.Хуулийн төслийн 3 дугаар зүйлийн 5 дахь хэсэг болох хуулийн 8 дугаар зүйлийн “Орон нутгийн Хурлын ээлжит сонгуулийг энэ хуулийн 8.2-т нийцүүлэн санал авах өдрөөс 60-аас доошгүй хоногийн өмнө Улсын Их Хурал товлон зарлана.” гэсэн 8.1 дэх хэсгийг хасах ” гэснийг хасах саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.
12.Хуулийн төслийн 3 дугаар зүйлийн 9 дэх хэсэг болох хуулийн “Сонгуулийн байгууллагын тогтолцоо” гэсэн 11 дүгээр зүйлийг хасах” гэснийг хасах саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.
13.Хуулийн төслийн 3 дугаар зүйлийн 10 дахь хэсэг болох хуулийн 14 дүгээр зүйлийн “Монгол Улсын Их Хурлын сонгуулийн тухай хуулийн 18.3.2-18.3.4-т заасан бүрэн эрх” гэсэн 14.1.2 дахь заалтыг хасах. ” гэснийг хасах саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.
14.Хуулийн төслийн 3 дугаар зүйлийн 12 дахь хэсэг болох хуулийн “Сонгогчдын нэрийн жагсаалт үйлдэх, танилцуулах, сонгогч шилжих” 16 дугаар зүйлийг хасах” гэснийг хасах саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.
15.Хуулийн төслийн 3 дугаар зүйлийн 16 дахь хэсэг болох хуулийн 21 дүгээр зүйлийн “Намууд эвсэл байгуулан сонгуульд оролцож байгаа бол аймаг, нийслэл, сум, дүүргийн түвшинд эвслийг төлөөлөх эрх бүхий байгууллага, албан тушаалтан нь энэ хуулийн 21.5-д зааснаас гадна эвслийн гэрээний нотариатаар батлуулсан хувийг тухайн шатны сонгуулийн хороонд бүрдүүлж өгнө.” гэсэн 21.6 дахь хэсгийг хасах” гэснийг хасах саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.
16.Хуулийн төслийн 3 дугаар зүйлийн 17 дахь хэсэг болох хуулийн 24 дүгээр зүйлийн “Орон нутгийн хурлын сонгуулийн тойрогт харьяалагдаж байгаа баг, хороонд байнга оршин суугч иргэн тухайн тойрогтоо орон нутгийн Хурлын сонгуульд бие даан нэрээ дэвшүүлэх эрхтэй.” гэсэн 24.1 дэх хэсгийг хасах. 

Гишүүдийн олонхийн саналаар дэмжигдлээ.
17.Хуулийн төслийн 3 дугаар зүйлийн 18 дахь хэсэг болох хуулийн 27 дугаар зүйлийн 27.1 дэх хэсгийн “30 хоногийн” гэснийг 10-аас доошгүй хоногийн” гэж, 27.2 дахь хэсгийн “сонгуулийн хороо энэ тухай Сонгуулийн ерөнхий хороонд нэн даруй мэдэгдэнэ” гэснийг “сонгуулийн холбогдох хороо энэ тухай нийтэд нэн даруй мэдээлнэ” гэж тус тус өөрчлөх” гэснийг хасах саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.
18.Хуулийн төслийн 3 дугаар зүйлийн 19 дэх хэсэг болох хуулийн “Санал авах байр, хугацаа” гэсэн 36 дугаар зүйлийг хасах” гэснийг хасах саналыг дэмжиж байгаа гишүүд гараа өргөнө үү.
Зөвшөөрсөн

8

Татгалзсан

6

Бүгд


14

Гишүүдийн олонхийн саналаар дэмжигдлээ.
19.Хуулийн төслийн 3 дугаар зүйлийн 21 дэх хэсэг болох хуулийн “Саналын хуудас” гэсэн 37 дугаар зүйлийг хасах” гэснийг хасах саналыг дэмжиж байгаа гишүүд гараа өргөнө үү.
Зөвшөөрсөн

8

Татгалзсан

6

Бүгд


14

Гишүүдийн олонхийн саналаар дэмжигдлээ.
20.Хуулийн төслийн 3 дугаар зүйлийн 22 дахь хэсэг болох хуулийн “Санал авах ажиллагаа” гэсэн 38 дугаар зүйлийг хасах” гэснийг хасах саналыг дэмжиж байгаа гишүүд гараа өргөнө үү.
Зөвшөөрсөн

8

Татгалзсан

6

Бүгд


14

Гишүүдийн олонхийн саналаар дэмжигдлээ.
21.Хуулийн төслийн 3 дугаар зүйлийн 23 дахь хэсэг болох хуулийн “Ажиглагч” гэсэн 39 дүгээр зүйлийг хасах” гэснийг хасах саналыг дэмжиж байгаа гишүүд гараа өргөнө үү.
Зөвшөөрсөн

8

Татгалзсан

6

Бүгд


14

Гишүүдийн олонхийн саналаар дэмжигдлээ.
22.Хуулийн төслийн 3 дугаар зүйлийн 24 дэх хэсэг болох хуулийн “Сонгогч санал өгөх” гэсэн 40 дүгээр зүйлийг хасах” гэснийг хасах саналыг дэмжиж байгаа гишүүд гараа өргөнө үү.
Зөвшөөрсөн

8

Татгалзсан

6

Бүгд


14

Гишүүдийн олонхийн саналаар дэмжигдлээ.
23.Хуулийн төслийн 3 дугаар зүйлийн 26 дахь хэсэг болох хуулийн “Санал тоолох” гэсэн 41 дүгээр зүйлийг хасах саналыг дэмжиж байгаа гишүүд гараа өргөнө үү.
Зөвшөөрсөн

8

Татгалзсан

6

Бүгд


14

Гишүүдийн олонхийн саналаар дэмжигдлээ.
24.Хуулийн төслийн 3 дугаар зүйлийн 27 дахь хэсэг болох хуулийн “Саналын хуудсыг хүчингүйд тооцох” гэсэн 42 дугаар зүйлийг хасах” гэснийг хасах саналыг дэмжиж байгаа гишүүд гараа өргөнө үү.
Зөвшөөрсөн

8

Татгалзсан

6

Бүгд


14

Гишүүдийн олонхийн саналаар дэмжигдлээ.
25.Хуулийн төслийн 4 дүгээр зүйлийн “10 дугаар зүйлийн 10.3 дахь хэсэгт “30” гэснийг “60” гэж” гэснийг, “21 дүгээр зүйлийн 21.3 дахь хэсэгт “25” гэснийг “48” гэж” гэснийг, “25 дугаар зүйлийн 25.2 дахь хэсэгт “нэр дэвшүүлэх ажиллагаа дууссанаас хойш гурав хоногт багтаан” гэснийг “санал авах өдрөөс 45-аас доошгүй хоногийн өмнө” гэж” гэснийг, “25 дугаар зүйлийн 25.3 дахь хэсэгт “нэр дэвшүүлэх ажиллагаа дууссанаас хойш гурав хоногт багтаан” гэснийг “санал авах өдрөөс 45-аас доошгүй хоногийн өмнө” гэж” гэснийг тус тус хасах саналыг дэмжиж байгаа гишүүд гараа өргөнө үү.
Зөвшөөрсөн

8

Татгалзсан

6

Бүгд


14

Гишүүдийн олонхийн саналаар дэмжигдлээ.
26.Хуулийн төслийн 6 дугаар зүйлийн “4 дүгээр зүйлийн 4.4 дэх хэсгийг” гэснийг,“ “-14.1.4” гэснийг, “17-19 дүгээр зүйл” гэснийг, “26 дугаар зүйлийг” гэснийг, “45 дугаар зүйлийн 45.1.1 дэх заалтыг” гэснийг тус тус хасах гэсэн саналыг дэмжиж байгаа гишүүд гараа өргөнө үү.
Зөвшөөрсөн

8

Татгалзсан

6

Бүгд


14

Гишүүдийн олонхийн саналаар дэмжигдлээ.
Хуулийн төслийн анхны хэлэлцүүлгийг Улсын Их Хурлын чуулганы нэгдсэн хуралдаанд оруулах саналыг дэмжье.

Зөвшөөрсөн

8

Татгалзсан

6

Бүгд


14

Гишүүдийн олонхийн саналаар дэмжигдлээ. 

Байнгын хорооноос гарах санал, дүгнэлтийг Улсын Их Хурлын гишүүн Д.Дондог Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 17 цаг 10 минутад хэлэлцэж дуусав.

Хоёр. Сонгуулийн ерөнхий хорооны мэдээлэл.

Хэлэлцэж буй асуудалтай холбогдуулан Сонгуулийн ерөнхий хорооны дарга Н.Лувсанжав, Нарийн бичгийн дарга Ч.Содномцэрэн, Ажлын албаны дарга Д.Баяндүүрэн, Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх Ш.Хишигсүрэн, Төрийн байгуулалтын байнгын хорооны зөвлөх О.Тунгалаг, референт Г.Чагнаадорж нарын бүрэлдэхүүнтэй ажлын хэсэг байлцав.

Улсын Их Хурлын гишүүн Ө.Энхтүвшин, Д.Дондог, Р.Раш нар Байнгын хороо бүрэн бүрэлдэхүүнээр сонсох санал хэлж, Сонгуулийн ерөнхий хорооны мэдээллийг хойшлуулахаар тогтов.

Хуралдаан 17 цаг 30 минутад өндөрлөв.
Тэмдэглэлтэй танилцсан:

ТӨРИЙН БАЙГУУЛАЛТЫН  БАЙНГЫН ХОРООНЫ ДАРГА

          Ж.СҮХБААТАР

Тэмдэглэл хөтөлсөн:

ХУРАЛДААНЫ ТЭМДЭГЛЭЛ ХӨТЛӨГЧ

         

Б.БАТГЭРЭЛ
УЛСЫН ИХ ХУРЛЫН 2012 ОНЫ ХАВРЫН ЭЭЛЖИТ
ЧУУЛГАНЫ  ТӨРИЙН БАЙГУУЛАЛТЫН БАЙНГЫН
ХОРООНЫ 04 ДҮГЭЭР САРЫН 17-НЫ ӨДРИЙН
ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Ж.Сүхбаатар: -Улсын Их Хурлын эрхэм гишүүдийнхээ энэ өдрийн амар, амгаланг айлтгаж, Байнгын  хорооны хурлаа эхэлье.

Өнөөдөр хоёр асуудал хэлэлцэхээр Байнгын хорооны асуудалд тусгагдсан байгаа.

1.Орон нутгийн хурлын сонгуулийн тухай хуульд нэмэлт, өөрчлөлт оруулах тухай нэгтгэсэн хуулийн төслүүдийн анхны хэлэлцүүлэг.

2.Улсын Их Хурлын сонгуулийн тухай хуулийн биелэлтийн явцын талаар Сонгуулийн ерөнхий хороо мэдээлэл гэсэн ийм хоёр асуудал байгаа.

Өглөө Байнгын хорооны хурал зарлагдсан байсан. Ардчилсан намын бүлэг хуралдах болсонтой холбогдуулан хойшлуулсан. Ингээд энэ завсар Орон нутгийн хурлын сонгуулийн тухай хуульд нэмэлт, өөрчлөлт оруулах тухай нэгтгэсэн хуулийн төслүүдийн ажлын хэсгийг хуралдуулсан байгаа. 

Ингээд хэлэлцэх асуудалд санал хэлэх гишүүн байна уу?

Д.Загджав: -Санал байна. Та бүхэнд өдрийн мэнд хүргэе.  Орон нутгийн сонгуулийн хууль маргаантай байгаа. Энэ асуудлыг шийдэж байж, Улсын Их Хурлын үйл ажиллагаа цаашид үргэлжилье гэж одоогоос хоёр 7 хоногийн өмнө бид нар ярьж шийдсэн. Төрийн байгуулалтын байнгын хороо энэ асуудлаа шийдье гэж олонхи нь шийдсэнийг санаж байна.

Ардчилсан намын бүлэг Орон нутгийн сонгуулийн хуулийг одоо хүчин төгөлдөр байгаа хуулийн дагуу Улсын Их Хурлын сонгуультай цуг явуулах ёстой гэсэн байр суурьтай байсан. Манайх болохоор хуулиа зөрчөөд Орон нутгийн сонгуулийг намар явуулах нь зүйтэй гэсэн ийм юм ярьж байсан. Энэ байр суурь одоо өөрчлөгдөж, ажлын хэсгүүдийн хооронд болон намын бүлгүүдийн хооронд харилцан ойлголцолд хүрсэн үү? Хүрсэн бол энэ юмаа ярих байх. Түүнээс, одоо Сонгуулийн хуулинд нэмэлт, өөрчлөлт оруулна гэдэг ийм юм одоо ярихаа боль оо. Тийм юм угаасаа байхгүй. Тэртэй тэргүй наад хууль чинь хэрэгжиж байгаа нь хаана байгаа юм бэ? Хэрэгжихгүй байна шүү дээ. Энд хариулт авъя.

Ж.Сүхбаатар: -Яг таны хэлдэг асуудал л даа. Хоёр 7 хоногийн өмнө Улсын Их Хурал дээр энэ хуулийнхаа, орон нутгийн сонгуультай холбоотой асуудлаа нэг тийш болгоё гэдэг байдлаар ийм санал Улсын Их Хурал дээр хурааж, энэ асуудлыг хэлэлцье. Бусад асуудлыг үүний дараа хэлэлцье гээд хойш тавья гэдэг байдлаар Улсын Их Хурлын чуулганы хуралдаан дээр шийдвэрлэгдэж, горимын санал дэмжигдсэн байгаа.

Үүний дагуу түрүүн хурлаа явуулах гэсэн, ажлын хэсгээ хуралдуулах гэсэн. Ч.Сайханбилэг дарга энэ дээр үүнийг яриад байх шаардлага байхгүй. Ерөнхий сайдын байр суурийг, Засгийн газрын байр суурийг сонсоно гэсэн. Ингээд бид сонссон шүү дээ. Дараа нь уулзаж, ярилцаж, энэ асуудал дээр ярилцах ёстой гээд тавьсан. Энэ асуудал дээр одоо хүртэл ахиц гарсангүй.

Д.Загджав гишүүн ээ, би нэг зүйл хэлэх гээд байна.  Би ч гэсэн энэ Байнгын  хороог даргалж байгаа хүний хувьд тэр намын бүлэг нь ингэх болов уу, энэ намын бүлэг нь ингэх болов уу гэж асуудал хүлээгээд болохгүй байна. Ирэх 7 хоногоос Улсын Их Хурлын сонгуулийг товлон зарлах шаардлага тулчихлаа. Хүссэн, хүсээгүй хуулийн хугацаагаар. Энэ асуудлыг шийдэхгүй байвал хэн нь хариуцлага хүлээх юм бэ? Парламент чинь өөрийнхөө ажлыг явуулах ёстой. Өнөөдөр би Байнгын хороогоо хуралдуулж, энэ асуудлыг шийдэхгүй бол дараа, дараагийн 7 хоног гэдэг ойлголт байхгүй болж байна.

Энэ асуудлаа одоо шийдэх ёстой. Шийдэхгүй бол шийдэхгүй байгаа шалтаг, шалтгаан юм нь яригдаад явах ёстой шүү дээ. Өнөөдөр Орон нутгийн хурлын сонгуулийн тухай хуулийн нэмэлт, өөрчлөлтийн асуудлын анхны хэлэлцүүлгийг ямар ч гэсэн Байнгын хороо хийж дуусгах ёстой гэж ингэж бодож байна.

Д.Загджав: -Би тодруулчихъя. Одоо хүчин төгөлдөр байгаа хуулийг яагаад хэрэгжүүлэхгүй байгаа юм бэ? Орон нутгийн сонгуулийг Улсын Их Хурлын сонгуультай хамт явуулна гэсэн Орон нутгийн сонгуулийн тухай хууль хүчин төгөлдөр үйлчилж байгаа. Үүнийг яагаад хэрэгжүүлэхгүй байгаа юм бэ?

Ж.Сүхбаатар: -Би тэр хуулийг биелүүлэх үүрэгтэй биш шүү дээ. Та надаас асуугаад байна.

Д.Загджав: -Бид бүхэн биелүүлэх чиг үүргийг Сонгуулийн ерөнхий хороонд өгөх ёстой, сонгуулийг зохион байгуулах ажлаа Засгийн газар хамтраад хийх ёстой.

Ж.Сүхбаатар: -Д.Загджав гишүүн ээ, одоо бол хуулийн. Тэр бол нэг тусдаа асуудал.

Д.Загджав: -Тусдаа асуудал биш ээ. Бид үүнээс эхэлнэ.

Ж.Сүхбаатар: -Одоо нөгөө асуудал эхэлнэ. Хуучнаа ашиглах эрхийнхээ дагуу асуудлаа тавьчихсан, Байнгын хороо, чуулган энэ горимоороо асуудлаа хэлэлцээд явж байгаа. Үүнийг тэр.

Д.Загджав: -Би үүнтэй уялдуулаад энэ намууд сонгуулийг одоо хүчин төгөлдөр байгаа хуулийн төвшинд явуулна гэж Ардчилсан намын бүлэг зарчмын байр суурь барьж байсан. Манай намынх салгаж явуулна, намар орон нутгийн сонгуулийг явуулна.  Их Хурлын сонгуулийг одоо явуулна гэж ингэж ярьж байсан. Энэ зарчмын өөр байр суурь нэгдсэн ойлголтод хүрсэн үү гэдгийг асуусан юм. Энэ дээр намуудын бүлгүүд хариулах болов уу гэж ойлгож байна.

Ч.Сайханбилэг: -Ж.Сүхбаатар дарга аа?

Ж.Сүхбаатар: -Ч.Сайханбилэг дарга. Дараа нь Ө.Энхтүвшин дарга.

Ч.Сайханбилэг: -Ж.Сүхбаатар дарга аа, та Төрийн байгуулалтын байнгын хорооноос гадна бас Монгол Ардын намын бүлгийн гишүүн. Та өнөө өглөө Ардчилсан намын бүлгээс албан ёсоор бичгээр тавьсан санал таны гар дээр очсон уу?

Ж.Сүхбаатар: -Очоогүй байна.

Ч.Сайханбилэг: -Очоогүй байна. Өнөөдөр Улсын Их Хурлын бүтцийн үндсэн байгууллагуудын нэг гэж тооцогддог намын бүлгээс нөгөө намынхаа бүлэгт Сонгуулийн хуулин дээр бид мухардалд ороод байгаа учраас хуучин ажлын хэсэг дээр ярьж байсан саналыг, ам саналыг албан ёсоор бичгээр өнөөдөр Монгол Ардын намын бүлэгт тавьсан. Би Монгол Ардын намын бүлгийн даргыг бас өөрийнхөө бүлгийн хуралдааныг зохион байгуулж өгч, нөгөө намын бүлгийн хуралдаанаас гарсан саналыг албан ёсоор хэлэлцэж өгөөч ээ гэдгийг бас хувиараа хүссэн. 

Асуудал ийм байгаа тохиолдолд, ялангуяа өнөөдөр Ардчилсан намын бүлэг албан ёсоор саналаа тавиад байхад өнөөдөр Төрийн байгуулалтын байнгын хороо энэ асуудлын урдуур ороод, ажлын хэсэг дээр нөгөө намынхаа бүрэлдэхүүн байхгүй байхад хуралдуулаад, дараа нь Төрийн байгуулалтын байнгын хороон дээр хүчээр энэ асуудлыг санал хурааж яваад, чуулганы нэгдсэн хуралдаан дээр бас хүчээр энэ асуудлыг шийдэх явах гэж байвал энэ болохгүй шүү. Болохгүйгээс гадна бүтэхгүй шүү гэдгийг хэлэхийг хүсэж байна. 

Бид өнөөдөр хэдэн жил, бараг 20-иод жил явсан Их Хурлын дэгийн хууль байгаа. Улсын Их Хурал дахь намын бүлэг завсарлага авах эрх нь хэвээр байгаа. Хэдийгээр энэ хуулийг бид халъя гэдэг санал гаргаж байсан ч гэсэн өнөөдөр халагдаагүй хэвээр байгаа. Их Хурлын Ардын намын бүлэг 45 суудалтай. Гэхдээ энэ завсарлага авах эрхээс болоод дангаараа хууль баталж чадахгүй. Дээр нь бид нар 27 гишүүнтэй. 39 хүрэхгүй учраас дангаараа бид нар хууль баталж чадахгүй. Энэ гашуун үнэнийг хаана, хаанаа ойлгоод, зөвшилцөхөөс өөр аргагүй гэдгээ дахин, дахин хэлээд байгаа шүү дээ. 

Өнөөдөр бид зөвшилцөх тодорхой санал тавьсан. Ардын намын бүлэг бидний тавьсан албан ёсны бичгэн саналыг гишүүддээ тарааж өгөөд, танай бүлгийг манай бүлгийн саналд хүндэтгэлтэй хандаж, бас хуралдах болов уу гэж хүлээж байгаа юм. Тийм учраас өнөөдрийн Төрийн байгуулалтын байнгын хорооны хурлаар Орон нутгийн сонгуулийн хууль ярих нь эртэдсэн асуудал байна. Бид мухардлаас гаръя гэдгээ адилхан л хайж явж байгаа. Ингэж хүний олноор, саналын олноор юмаа хүчиндэж явах гэж байгаа бол хууль чинь зөвшөөрөхгүй шүү гэдгийг би дахин сануулмаар байгаа юм. Тэгээд хоёр талаасаа суугаад энэ асуудлаа ярья гэдэг тодорхой санал өгчихсөн байгаа шүү дээ. Тэрийг яриадахаач ээ. Тийм учраас өнөөдөр Төрийн байгуулалтын байнгын хорооны хэлэлцэх асуудлаас энэ асуудлыг түр хойшлуулж өгөөч ээ гэж хүсмээр байна.

Асуудлыг ингэж албан ёсоор бичгээр тавьсан байгаа тохиолдолд бас Ардчилсан намын бүлгийг заавал завсарлага авах тэр шахаа руу Байнгын хорооны даргыг битгий хүчээр шахаач ээ гэж хувь хүний чинь хувьд танаас хүсэж байна. Зүгээр асуудлаа яриад явдаг, бид олон асуудлын ард гарч байсан. Хамтарч байхдаа ч тэр, харилцан улс төр хийгээд явж байхдаа ч гэсэн тэр. Энэ асуудал тэд нарын л нэг нь. Цаг хугацааны хувьд шахагдаж байгаа юу, цейтнотод орж байгаа юу гэдэг дээр бүгд л ойлгож байгаа. Тийм учраас хаана, хаанаа энэ хариуцлагаа ойлгоод, энэ асуудал дээр эцсийн хариултаа гаргах цаг болсон. Гэхдээ яг одоо Төрийн байгуулалтаар явах гэж байгаа энэ арга хэлбэр чинь буруу байна шүү гэдгийг л дахин, дахин хэлээд байгаа юм. Тийм учраас бүлгүүд ажиллаад, эргээд бие биеийнхээ саналыг сонсоод, ингэж юмаа явуулахгүй бол энэ асуудал чинь буруу зам руугаа орж байна. Тийм учраас одоо энэ хэлэлцүүлгээ түр хойшлуулж өгөөч ээ гэж хүсэж байна. Баярлалаа.

Ж.Сүхбаатар: -Энэ дээр би ч гэсэн хэлье гэж бодож байна. Одоо хоёр сар.

Д.Загджав: -Ж.Сүхбаатар аа, би асуултад хариулт аваадахъя.

Ж.Сүхбаатар: -Энэ асуудал яригдсаар байгаад хоёр сарын хугацаа үргэлжилж байна. Ажлын хэсгийн хурал жишээлбэл, зургаан удаа яригдаж, зарим тохиолдолд, ихэнхэд нь хойшлогдлоо. Одоо ямар асуудал үүссэн бэ гэхээр та хэд мэдэгдэл гаргасан. Би бараг өглөө мэдэгдэл хийхээр байлаа. Байнгын хороон дээр энэ бүлгүүдийн асуудал.

Бүлэг дээр зөвшилцөл явах байх гэж ойлгож, яриа хөөрөө явагдаж байсан ч хоёр сар боллоо шүү дээ. Энэ чинь бас яг таны хэлдэг, төрийн хуульд захирагдаж байгаа. Би Байнгын хороон дээр энэ явж байгаа асуудлыг одоо нэг тийш болгохгүй бол ирэх 7 хоногт /та өөрөө сайн ойлгож байгаа/ бүх хуулийн хугацаа дуусна. Ямар ч асуудлаар ярьсны хэрэггүй. Тэгээд та бүхний санаа зовоод  байгаа мухардмал байдал гэдэг өөрөө автоматаар бий болох гээд байна шүү дээ.

Одоо энэ асуудал дээр Улсын Их Хуралд өөрт нь байдаг механизмаараа асуудлыг явуулаад шийдэхгүй бол таны хэлдгээр би завсарлага авчих боломжтой, боломжгүй гэж байна. Би юу мэдэж байна вэ гэхээр өнгөрсөн удаа Улсын Их Хурал бол энэ асуудлыг нэг тийш болго гэдгийг С.Эрдэнэ нарын гишүүд, Д.Загджав гишүүн зэрэг байсан байх, санал гаргаад горимын санал хураагдаад, тэгээд энэ асуудлаар Байнгын хороо хуралдах оролдлого хийе гээд бүтэлгүйтсэн. Энэ удаа, өнөөдөр энэ асуудлыг шийдэхгүй бол угаасаа энэ миний асуудал биш, хуулийн хариуцлагын асуудал та бидний хэлсэн, хэлээгүй тулаад, аль, алинд нь ирэх гээд байна шүү дээ.
Ч.Сайханбилэг: -Ж.Сүхбаатар дарга аа, таны даргалдаг Төрийн байгуулалтын байнгын хорооны өнгөрсөн 5 дахь өдрийн хуралдаан дээр ажлын хэсэгт асуудал нь биш байна. Энэ асуудлаа том зарчим дээр нь тохирсны дараа ажлын хэсэг хуралдаад явахад ямар ч асуудал байхгүй байна гэдгийг ойлголцсон шүү дээ. Та энэ Байнгын хороог тэр хуралдааныг ч даргалсан, одоо ч даргалж байгаа. Асуудал ингээд явж байхад та өнөөдөр гэнэт ингэж ажлын хэсгийн саналын томъёоллуудыг оруулж ирээд Байнгын хорооны хуралдаанаа хүчээр явуулах гэж оролдох нь буруу гэж хэлээд байна шүү дээ.

Ж.Сүхбаатар: -Хүчээр гэж, энэ чинь хуулийн дагуу л хийгдэж байна шүү дээ.

Ч.Сайханбилэг: -Одоо харин битгий ингэж шах л даа. Би Ардчилсан намын бүлгийг төлөөлөөд энэ асуудалд хэлж байна.

Ж.Сүхбаатар: -Одоо энэ асуудал дээр би таны хэлэх гэж байгаа алхмаар ажлаа явуулъя гэж бодож байгаа юм. Одоо хэлэлцэх асуудал дээр саналаа хэлэх гишүүдийг сонсож дуусаад, хэлэлцэх асуудлаа батлаад, тэгээд явдаг зарчмаараа явъя. Энэ Монгол төрийн, яг таны хэлдэг хариуцлагын асуудал яригдаж байгаа. Энэ протокол, бүх юм бичигдэнэ. Энэ асуудлаар удаа, дараа ийм яриа зөндөө гарлаа. Байнгын хорооны хурал хойшиллоо. Эцсийн үр дүн юу болж байна вэ? Цаанаа хуультай, цаг, нартай бүх ажлууд ямар байдалтай явах вэ гэдэг нь асуудалд нөлөөлөх гээд байна шүү дээ.

Ч.Сайханбилэг: -Харин өнөөдөр манай намын, таны гар дээр ирээгүй байгаа санал дотор бид нар хугацаатай ч санал байгаа. Дээр нь.

Ж.Сүхбаатар: -Би өглөө үүнийг ярих гээд, хуралдуулах гээд танай бүлэг хуралдаж байна гээд Байнгын  хорооны хурлыг хойшлуулсан.

Ч.Сайханбилэг: -Тийм учраас ажлаа.

Д.Загджав: -Ж.Сүхбаатар аа, би сая Ардчилсан намын бүлгийн даргын байр суурийг сонслоо. Хариултаа авлаа. Өөрийнхөө намын бүлгийн даргын хариултыг сонсмоор байх юм.

Ж.Сүхбаатар: -Ө.Энхтүвшин дарга.

Ө.Энхтүвшин: -Ардчилсан намын бүлэг ингэж ярьж, ярьж байснаа гурван сарын өмнөх байр суурин дээрээ одоо очиж байгаа юм байна л даа. Тэр юу вэ гэвэл бүлэг дээрээ тохиролцъё. Бүлэг дээр тохиролцохын тулд бүлгүүдээс тав, таван хүний бүрэлдэхүүнтэй ажлын хэсэг гаргая. Тэр дээрээ тохирсон зүйлээ бүлэг дээрээ хүлээж аваад цаашаа явъя гэсэн. Тэгээд тав, таван хүний бүрэлдэхүүнтэй гарсан, тохиролцоонд хүрсэн. Үүнийгээ хоёр бүлэг дээрээ танилцуулаад, хоёр бүлэг маань авбал ингээд өөрчлөлтөө хийгээд явчихъя гэсэн. Манай бүлэг тэр өдрөө хуралдаад хүлээгээд авчихсан. Ардчилсан намын бүлэг хуралдаад байсан, хуралдаад байсан. Тэгснээ орон нутгийн нөхдүүд шахаад байна гээд, ингээд хариугаа тэгж өгсөн. Тэгээд жаахан явж байснаа, ерөөсөө энэ чинь Их Хурлын юу биш болчихлоо, гацаанд орчихсон, Их Хурал маань чадавхиа шавхчихлаа. Бүлгүүд чадавхиа шавхчихлаа. Одоо энэ чинь бодоод байсан чинь Ерөнхий сайдын асуудал байсан байна. Засгийн газар ажлаа хийгээгүй юм байна, одоо Ерөнхий сайдын тайлбарыг сонсоно гээд сар илүү болсон.

Тэгээд Ерөнхий сайд тайлбараа өгсөн. Үндсэндээ боломжгүй гэдгийг ойлгочихлоо гэж бодсон. Ингээд явж байгаа. Тэгсэн чинь Ерөнхий сайд гэж баахан явж, явж байснаа одоо буцаад бүлэг рүүгээ, ер нь бүлгүүд ойлголцох ёстой юм байна гээд, ингээд эргэж буцаад, гурван сарынхаа байр суурин дээр хүрээд ирж байгаа байхгүй юу. 

Өнөө өглөө Ардчилсан намын бүлгээс нэг бичиг өгсөн. Тэр юу вэ гэвэл гурван сарын өмнө тавьж байсан нөгөө санал л байсан. Аймгийн Хурлыг нийслэлийн Хурлын сонгуулийг 6 дугаар сард явуулъя, сум, дүүргийнхийг намар, орой явуулъя гэсэн ийм л санал байсан шүү дээ. Наадахыг чинь манай бүлэг хэлэлцээд боломжгүй, өөрөө удирдах ёсны байгууллагын Хурлын сонгуулийг тэгж хоёр салгаж болохгүй. Том, жижгээр нь, эсвэл ач холбогдолтой, ач холбогдолгүй гэдгээр нь хоёр салгаж болохгүй. Энэ бол зарчмын асуудал гээд байр сууриа илэрхийлсэн шүү дээ. Тийм учраас манай бүлгийн хувьд салгана. Салгахаас өөр зам байхгүй гэдэг дээр хатуу байгаа. Тийм учраас ажлын хэсэг саналаа гаргаад явах хэрэгтэй.

Ч.Сайханбилэг: -Би мэдэхгүй. Манай бүлэг хуралдаж байгаад олонхиороо шийдвэрээ гаргаад бүлгийн дарга байр сууриа илэрхийлдэг. Танайх дээр ямар гэдгийг мэдэхгүй. Хэрвээ асуудал хатуу гэдгээ дахиад албан ёсоор бүлгийн эцсийн шийдвэр гарсан юм шиг ингэж зарлаж байгаа бол одоо яг Д.Загджав гишүүний хэлж байгаагаар хүчин төгөлдөр хуулиа биелүүлэх ажилдаа л орцгооё. Хаана, хаанаа. Одоо ингэж бие биенээ хуураад яахав.

Бид нар бууж болох манай хэмжээ энэ байна. Энэ үндсэн дээрээ хуулиндаа өөрчлөлт орох боломжтой гэдэг саналаа өгсөн. 04 дүгээр сарын 20-ны дотор хариу өгөөч ээ гэсэн. 04 дүгээр сарын 20 хүлээх хэрэггүй, хатуу байна гэвэл Төрийн байгуулалтын байнгын хороо энэ асуудлыг өнөөдөр хэлэлцэх шаардлага ч байхгүй. Одоо тэгээд хууль хэрэгжүүлэх ажилдаа л орцгооё. Өөр асуудал байхгүй. 

Ө.Энхтүвшин: -Хууль хэрэгжихгүй.

Ж.Сүхбаатар: -Р.Раш гишүүн.

Р.Раш: -Энэ үнэхээр ойлгомжгүй, тоглоомын маягтай л юм болоод байна шүү дээ.

Ч.Сайханбилэг: -Тоглоомын нэг ч асуудал бид нар яриагүй.

Р.Раш: -Байна. Та бүхэн улсын Ерөнхий сайдыг сонсъё, цуг явбал боломж байна уу, үгүй юу гэдгийг сонсъё. Тэгээд хэлэлцье гэж саналаа тавьсан. Тэр дагуу Ерөнхий сайдыг уриад, Төрийн байгуулалтын байнгын хороо хуралдсан. Бүгдээрээ яг гарын үсэг зураагүй байх. Түүнээс биш, нэгдсэн ойлголтод хүрсэн шүү дээ /яг хэрэг дээрээ бол/. Та өөрөө дуугараагүй. Энэ боломжгүй юм байна гэж. Би үгээ ярьж байсан, Р.Гончигдорж гишүүн ярьж байсан. Энэ бол боломжгүй юу гэж. Ерөнхий сайдыг шууд шахаад яриад байсан. Тэр нь ямар хамаа байхав. Тэгэхээр тэндээс ер нь тэр үед шууд ярьчих байсан. Би тийм саналыг гаргаж байсан. С.Ламбаа гишүүн миний дэргэд байсан. Нялуунаас шулуун, нялцгайгаас агшуун, одоо ингээд шууд орчихмоор юм даа гэтэл, яахав нөгөө талаа хүндэтгэхгүй бол болохгүй. Бид дахиад бүлгүүд уулзъя, ингээд тохиролцоонд хүрье. Нэгдсэн эцсийн тохиролцоонд хүрье гэсэн ийм байр сууринаас хурал даргалагч санал гаргасан. Тэгэхэд хүрсэн шүү дээ. Тэгээд одоо дахиад ингээд яриад байгаа чинь үнэндээ инээдэмтэй байна. Тэр битгий хэл, та бүхэн яриад байсан шүү дээ. Орон нутгийн төлөөллүүдийг яах гэж авчирсан юм бэ? 04 дүгээр сарын 06 гэж байсан билүү, ийм бичиг нэгдсэн копи маягтай юм болчихсон байна гээд. Ямар ч бичгийг яаж ч хэдийд ч он, сараар огноолж болно шүү дээ.

Ингээд байхаар бид чинь яг хэрэг дээрээ цөмөөрөө л ойлгож байгаа шүү дээ. Монгол төрийг удирдаж байна шүү дээ, Монгол улсыг удирдаж байна. Үндсэн хуульд сонгуульт ийм  улс биз дээ. Яахаараа ингээд бие бие рүүгээ хүч түрэмгийлсэн ийм байдлаар ханддаг юм бэ? Би хүсэж байна, Ардчилсан намын бүлгийн ахлагчаас. Үүнийг яг.

Ч.Сайханбилэг: -Наадахаа яг Ж.Сүхбаатар гишүүнээс асуух ёстой байхгүй юу. Яах гэж ингэж хүч түрэмгийлж ханддаг юм бэ гэж.

Р.Раш: -Бид хүч түрэмгийлээгүй.

Ж.Сүхбаатар: -Энэ чинь хоёр сар боллоо шүү дээ. Хүч түрэмгийлэх.

Р.Раш: -Яахав, би тэгвэл Ж.Сүхбаатараас асууя. Яагаад, энэ чинь арав гаруй хоногийн өмнө болсон шиг санагдаж байна. Арав гаруй хоногийн өмнө С.Батболдыг авчраад  сонссон. Тэгээд үнэхээр боломж, хүндрэл байхгүй юм байна гэж ярьсан. Тайлбарыг сонссон шүү дээ. Сонгуулийн ерөнхий хороо ч байсан. Сонгуулийн ерөнхий хороо өөрийнхөө тайлбарыг хэлж байсан. Бүх юм өнөөдөр шинэ шүү дээ. Сонгуулийн хууль шинэ, техник, хэрэгсэл шинэ. Бүх юм шинэ.  Тэгээд энэ чинь амьдрал дээр болохгүй байна гэж анхан шатны байгууллагууд чинь яриад байна шүү дээ. Яагаад бид нар тэндээс дүгнэлт хийж болдоггүй юм бэ? Яахав, 2008 оны хуулийг тэр үед тэгээд баталчихсан юм байна. Гэхдээ яг хэрэг дээрээ энэ чинь ингэсэн шүү дээ. Сонгуулийн ерөнхий хуулийг өөрчилье. Тэрнийхээ дараа Орон нутгийн хууль руу оръё гэсэн ерөнхий ойлгоц Улсын Их Хурал дээр байсан шүү дээ. Төлөвлөгөөнд ч байгаа байх гэж би бодож байна. Тэгээд Сонгуулийн хуулийн ард арай, чарай нэг юм ард нь гарсан. Дахиад Цэц урхидаад авлаа. Үүнээс гарах байх гэж бодож байна. 

Ч.Сайханбилэг: -Ж.Сүхбаатар дарга аа, хронологоо яривал сая Ө.Энхтүвшин дарга хронолог ярилаа, Р.Раш гишүүн хронолог ярьж байна. Хронолог дотроосоо хэрэгтэй юмнуудаа албаар битгий март гэдгийг бас гишүүддээ сануулмаар байна. Юу вэ гэхээр Ерөнхий сайдыг бид нар Төрийн байгуулалтын байнгын хороон дээр авчраад энэ Сонгуулийн хууль хамт явах нь зөв үү, буруу юу гэдэг юмаар сонсоогүй шүү. Нэгдүгээрт.

Хоёрдугаарт, хүчин төгөлдөр байгаа хуулийн биелэлт хангахад ямар хүндрэл гарч байна, яагаад та нар хугацаандаа ажиллахгүй байна гэдэг мэдээлэл сонссон. Ерөнхий сайд тодорхой дөрвөн чиглэлээр ийм, ийм хүндрэл гарч байна гэдгээ Байнгын хороон дээр хэлсэн. Байнгын хороо хуралдсаны дараа одоо та бүхний мартаж байгаа дахиад нэг хронологийг хэлье.

Ардчилсан намын бүлгээс Ерөнхий сайдын хэлсэн дөрвөн  хүндрэлээр нь ингэж, ингэж асуудлууд шийдэх боломж байна гэдэг дахиад албан бичиг Ерөнхий сайдад өгсөн байгаа юм. Үүнийгээ бас битгий март л даа. Ерөнхий сайдын хэлсэн хүндрэлийн дагуу ингэж, ингэж.

Ж.Сүхбаатар: -Одоо хурлаа явуулъя.

Ч.Сайханбилэг: -Тэрний дараа Засгийн газрын хүлээх нэг юм бол энэ хуулийн хэрэгжилтийн дагуу, тэр аргынх нь дагуу саналаа дахиж тавих ёстой. Эсвэл Их Хурал засгаас хамааралгүйгээр эндээ бид зөвшилцлөө хийгээд Орон нутгийн сонгуулийн хуулийг энэ хэмжээнд нь нэмэлт, өөрчлөлт орох юм байна гэдэг асуултаа шийдэх ёстой.

Хэрвээ энэ асуудлууд явахгүй бол бид нарт ганцхан боломж үлдэнэ. Ганцхан сонголт үлдэнэ. Тэр нь өнөөдөр хүчин төгөлдөр хуулиа Д.Загджав гишүүний хэлж байгаатай адилхан биелүүлэх л үлдэнэ. Дахиад Ерөнхий сайдыг авчирч хуулиа биелүүл гэдэг асуудлаа ярина. Өөр ямар ч асуудал байхгүй.

Ж.Сүхбаатар: -Тэрийгээ мэдэж байна.

Р.Раш: -Яг хэрэг дээрээ аймаг, нийслэлийг Улсын Их Хуралтай хамтатгаад энд авчраад ингэнэ гэвэл тэр сум, дүүргийн Хурал болох ч үгүй. Тэрэнд хүн тоож очих ч үгүй. Тэгээд хөлгүй байж яаж Монголын төр бий болох юм бэ? 

Ж.Сүхбаатар: -Энд яригдаж байгаа асуудлууд бүгд ойлгомжтой. Өмнө нь бүгд яригдсан асуудлууд дахиад давтагдаж байна. Ерөнхий сайдын мэдээлэл 04 дүгээр сарын 10-ны өдөр сонссон. Одоо та бүхэнд би нэг хугацаа хэлье. Сонгууль 06 дугаар сарын 27, 28, 29-ний хавьд болно гэхэд хуульд заасан хамгийн бага хугацаа 60 хоног байгаа. Ингээд тооцвол одоо бид нарт 04 дүгээр сарын 27-ны өдөр сонгуулийн ажил эхлэх хамгийн эхний өдөр, магадгүй миний тооцоо. Би сая календарь харж байгаад тооцоолоод үзлээ л дээ. 04 дүгээр сарын 27-ны өдөр сонгуулийн ажил зарлагдаад яг эхлээд явах өдөр болж байна. Ингээд үзвэл бидэнд аравхан хоног үлдэж байна. Ингэхээр, бид Улсын Их Хурлын сонгуулийг бас товлон зарлах ажлыг албан ёсоор тогтоолоор хийнэ. Тэгээд зардлын хэмжээг баталж өгөх ажил гээд ингээд Төрийн байгуулалтын байнгын хороонд ирэх 7 хоногт ганцхан удаа энэ сонгуультай холбоотой асуудлаар хуралдах ийм л асуудал бараг үүсэх байх. Хоёр ч юмуу, гурав байж болох байх. Би бодит байдлаа тооцох үүднээс хэлж байна.

Нэгдүгээрт ийм асуудал гарч ирж байна. Бэлэн байгаа хууль гэж байна. Бэлэн байгаа хууль нь 2008 оны 04 дүгээр сарын Орон нутгийн сонгуулийн хуульд орсон өөрчлөлт бол орон нутгийн сонгуулийг сонгуулийн жилийн 06 дугаар сарын сүүлийн хагасын аль нэг Ням гаригт буюу Улсын Их Хурлын сонгуулийн санал авах өдөр байна гэсэн. Тэгэхээр Ням гаригт гэж байгаа. Хэрвээ магадгүй энэ хууль үлдчихлээ гэж бодоход магадгүй, тэр нь автоматаар Ням гаригт яваад, Их Хурлынх нь гурав дахь юмуу, дөрөв дэх, тав дахид байж магадгүй. Би үүнийг хэлж байна. Та эхлээд сонсчих. Ийм асуудал үүсэх үү, үүсэхгүй юу? Энэ бол дахиад гарч болох асуудал байгаа юм.

Дараагийн асуудал юу вэ гэхээр нэгэнт хуулиудын төсөл өргөн баригдсан асуудал дээр сая бүлгүүд зөвшилцөх ёстой гэсэн. Үүнийг ойлгосон. Бид бас нэлээн удаан хугацаанд, бараг гурван чуулган дамжуулж ярилаа. Одоо гурав дахь чуулган дээрээ ярьж байна. Энэ гурав дахь чуулганы асуудлыг ингээд харахад ийм асуудал үүсэж байна. Хоёр бүлгийн хооронд Э.Бат-Үүл гишүүн их зөв хэлээд байсан. Хоёр бүлгүүд асуудалд хүрэхгүй байна, Засгийн газар байр сууриа хэлэх ёстой гэсэн. Засгийн газар тодорхой хэмжээнд байр сууриа хэлсэн. Ингээд хараад байхад ажил явдаггүй, бас. 

Одоо ямар асуудал үүсэж байна вэ гэвэл Төрийн байгуулалтын байнгын хороо, Улсын Их Хурлын үндсэн асуудал эрхэлж байгаа Байнгын хороо хуульд захирагдах нь хамгийн зөв шийдэл болох нь. Яахав, бүлгийн дарга намайг хаяглаж янз бүрээр хэлж болох байх. Гэхдээ Монгол төрийн нэгэнт гарсан хуулиудыг биелүүлэх ёстой гэж би бас тэрийг иш үндэс болгож байна. Тэгэхээр ямар ч гэсэн энэ хуулийн төслийг олонхи, цөөнхөөр шийддэг зарчмаараа шийдвэрлээд, энэ хуулийн төслийн асуудлын хувь заяаг Улсын Их Хурал дэмжих үү, дэмжихгүй юу гэдгээ шийдээд, ингээд энэ сэдвийг хаагаад, Улсын Их Хурлын сонгууль байна уу, орон нутгийнх байна уу, энэ асуудал руугаа орох ёстой. Бүтэхгүй гэдэг бол энэ таны байр суурь.

Одоо би хэлж байгаа нь хуульд байгаа механизмаараа л ингээд явъя гэж байгаа юм.

Ч.Сайханбилэг: -Би хувийнхаа байр суурийг түрүүнээс хойш нэг ч удаа илэрхийлээгүй, Ж.Сүхбаатар дарга аа.

Хоёрдугаарт, наад Улсын Их Хурал сонгуулийн нэг өдөр болно гэдэг чинь үндсэн нөхцөл нь Их Хурлын сонгуультай нэг өдөр болох гэдэг заалт. Дараагийнх нь Улсын Их Хурлын сонгуулийн хууль энэ 2011 оны 12 дугаар сарын 15-ны өдөр батлагдсан.

Ж.Сүхбаатар: -Та бид хоёрын хэд хоногийн өмнөх яриандаа л бүгд шилжих байх. Одоо хэлэлцэх асуудал дээр санал хэлэх гишүүн байхгүй байх. Одоо хэлэлцэх асуудлаа бид батлах саналтай байна.

Ч.Сайханбилэг: -Ж.Сүхбаатар дарга аа, битгий хүч түрэмгийлээд байгаарай. Р.Раш гишүүн танаас асуусан шүү. Битгий хүчээр шийдэх гээд бай, за.

Д.Загджав: -Санал оруулна шүү.

Ч.Сайханбилэг: -Битгий хүчээр шийдэх гээд бай л даа. Наадахыг чинь хойшлуулах санал гаргаж байна шүү дээ. Энэ асуудал дээр ойлголцоод л явдаг шүү дээ. Ямар санал хураалгах гээд байгаа юм бэ?

Ж.Сүхбаатар: -Н.Батбаяр гишүүн. Дараа нь Н.Энхболд дарга. Тэгээд саналаа хураая.

Ч.Сайханбилэг: -Санал хураалгах асуудал байхгүй. Ж.Сүхбаатар дарга аа.

Ж.Сүхбаатар: -Тэрийгээ би өөрөө мэдье дээ.

Ч.Сайханбилэг: -Та ч мэдэхгүй.

Ж.Сүхбаатар: -Энэ Улсын Их Хурлыг та мэдээд байна шүү дээ. Та мэдээд байгаа учраас ажил явахаа больчихоод байна.

Ч.Сайханбилэг: -Би хувийнхаа юмыг яриагүй гэж байна. Би Ардчилсан намын бүлгийн байр суурь ярьж байна. Та хувийнхаа байр суурь яриад байна. Ялгаагаа хар л даа. Зүгээр л жижигхэн улс төр хийж байгаа байхгүй юу. Заавал манай бүлгээр завсарлага авахуулж яах гээд байгаа юм бэ? Та өөрөө зүгээр арьсаа хамгаалж байгаа байхгүй юу. 

Ж.Сүхбаатар: -Завсарлагадаа биш ээ.

Ч.Сайханбилэг: –Хойшлуулахад танаас юу нь уначих гээд байна вэ?

Ж.Сүхбаатар: -Өмнө нь Улсын Их Хурлын чуулган дээр санал хураалт явчихсан. Одоо таны хэлээд байгаа.

Н.Энхболд: -Ч.Сайханбилэг дарга аа, чуулганы нэгдсэн хуралдаан дээр гишүүд санал гаргаад, орон нутгийн сонгуулийн асуудлыг хэзээ явуулах вэ гэдэг энэ асуудал үнэхээр хойшлуулалтгүй юм боллоо. Тэгэхээр ямар ч асуудал байсан, хэн ч юу ч ярьсан бусад бүх юмаа хойш нь тавиад эхлээд үүнийг шийдье гээд, баахан яриа гараад С.Эрдэнэ гишүүн эхлүүлсэн санаж байна. Манай гишүүдээс ч ярьсан. Тэгээд Д.Дэмбэрэл дарга С.Эрдэнэ гишүүний санал болгосон томъёоллоор хоёр дахин санал хураалгаад, асуудлаа Их Хурал өөрөө шийдье. Бүлэг оролцохоо больё гэсэн агуулгаар санал.

Д.Загджав: -Тийм үг яриагүй.

С.Ламбаа: -Протоколоо үзээрэй.
Н.Энхболд:- Ярьсан. Та нар хурлын протоколоо үзээрэй.

Ж.Сүхбаатар: -Тэрийг одоо аваад ир.

Д.Загджав: -Н.Энхболд худлаа ярихаа боль, за юу. Аар, саар асуудлыг ярихгүй. Одоо бол тулгамдсан Орон нутгийн сонгуулийн хуультай асуудлыг ярина, үүнээс өөр зүйл хийхгүй шүү гэж Д.Дэмбэрэл дарга томъёолоод.

Н.Энхболд: -Д.Дэмбэрэл дарга бүр зориуд асууж байгаад тэр томъёоллоор хоёр хураагаад. Тэгье одоо Сонгуулийн хуулийг ярья. Бусад асуудлаа дараа ярья гээд, ингээд бид ойлголцоод гарсан шүү дээ.

Д.Загджав: -Эд нар дандаа худлаа ярьдаг байхгүй юу.

Ж.Сүхбаатар: -Д.Дэмбэрэл дарга дэгийн дагуу зарчмаараа.

Д.Загджав: -Ж.Сүхбаатар дарга аа, үнэнээр нь хэл дээ. Наад Н.Энхболд чинь худлаа ярьж байна шүү дээ. С.Эрдэнэ тийм санал гаргасан юмуу, хэн нь тийм санал гаргасан юм бэ? Дөрвөн жил та нарыг харсан шүү. Тэгээд юмаа явуулж чадахгүй болохоор чинь би.

Ж.Сүхбаатар: -Хурлын протоколоо харъя.

Д.Загджав: -Худлаа ярьдаг, Н.Энхболд.

Ж.Сүхбаатар: -Ямар ч гэсэн олонхи, цөөнхийн зарчмаар явах тухай.

Д.Загджав: -Яг тэр гаргасан саналыг Ч.Улаан нарын гишүүд дэмжиж байсан. Би тэрийг санаж байна, за.

Н.Энхболд: -Бүгдээрээ дэмжээд л явсан шүү дээ.

Д.Загджав: -Мэдэхгүй ээ, тэд нар дэмжиж үг хэлсэн юм. Би өөрөө мэдэж байна шүү дээ. 

Д.Очирбат: -Энэ сонгууль чинь явах юмуу, явахгүй юмуу? Танайх ингээд завсарлага авч байна. Түрүүн гурван сарынхаа.

Ч.Сайханбилэг: -Наад асуудлаа бүлэг дээрээ ярь гээд өнөөдөр бичиг өгөөд байна шүү дээ. Надаас битгий асуу, одоо өөрсдөөсөө асуу.

Д.Очирбат: -Одоо гурван сарынхаа юмыг дахиад эргүүлээд ороод ирлээ. Тэгээд сонгууль явж чадах юмуу, үгүй юмуу? Танай нам ер нь сонгуулийг явуулахын төлөө байгаа юмуу, үгүй юмуу?

Ч.Сайханбилэг: -Тэрийгээ яг одоо өөрсдөөсөө асуу.

Д.Очирбат: -Өнөөдрийг хүртэл сонгууль зарлагдах 60 хоногийн хугацаа нь өнөө, маргаашгүй тулчихаад байдаг. Тэгээд эргэж буцсан, байр сууриа олохгүй, Байнгын хорооны хуралдааныг хийхгүй.

Э.Бат-Үүл: -Би нэг юм энд хэлээдэхье. Эцсийн бүлэгт энэ Сонгуулийн хуулийн биелэлтийг Ерөнхий сайд хариуцна шүү. Тэгж яривал. Үндсэн хуулиараа. Д.Очирбат аа, би Үндсэн хуулийн 41.1-ийг уншаад өгье. Ерөнхий сайд Засгийн газрыг удирдаж, төрийн хууль биелүүлэх ажлыг Улсын Их Хурлын өмнө хариуцна гэж заасан байгаа. Энэ хуулийн биелэлтийг эцсийн бүлэгт үүнийг гаргасан намын бүлгүүд ч хариуцахгүй, үүнийг хийсэн намууд ч хариуцахгүй. Монгол Улсын Ерөнхий сайд хариуцдаг юм. Үндсэн хуулиа ойлго, за юу. Бид нар тэгж яривал яг нарийндаа бариад үзвэл Ж.Сүхбаатар аа, бид нар хуулийн биелэлтийн асуудал дээр Үндсэн хууль зөрччихөөд яриад суугаад байгаа шүү. Үндсэн хууль зөрчөөд ярьж байгаа шүү дээ. Тэгж яривал Үндсэн хууль зөрчсөн асуудлаар Улсын Их Хурлын бүлэг хаях эрхтэй байдаг юм шүү. Үндсэн хууль зөрчсөн асуудлаар завсарлага ч авах биш, бүр хаях эрхтэй шүү. 

Ч.Сайханбилэг: -Ерөнхий сайд Улсын Их Хурал дээр батлагдаж магадгүй хуулийг хүлээж, хуулийн биелэлтийг биелүүлэх ажлаа түр хүлээнэ гэсэн заалт.

Э.Бат-Үүл: -Манай намын бүлэг яг Үндсэн хуулийнхаа дагуу маш зөв санал оруулсан байхгүй юу. Намрын чуулганы завсарлагаар. Өөрөөр хэлбэл, Ерөнхий сайд асуудлаа оруулаад ирэх ёстой байсан юм. Ингээд, ингээд болохгүй байна, тийм учраас бид ийм хууль өргөн барьж байна гээд ороод ирэх ёстой байсан. Яагаад гэвэл бид энэ хуулийг биелүүлж чадахгүй шалтгаанаа хэлээд. Р.Раш гуай үүнийг хэлдэг юм биш. Ерөнхий сайд хэлдэг юм. Р.Раш гуай урдуур нь ороод. Энэ биелэлтийг дараа нь Р.Раш гуай хариуцдаг юмуу? 

Д.Очирбат: -Биелэгдэх боломжгүй хуулиар шахаад.

Э.Бат-Үүл: -Харин тэгээд, тийм учраас Ерөнхий сайд чинь асуудлаа оруулж ирэх ёстой шүү дээ. Ерөнхий сайд асуудлаа оруулж ирээч гэж манай намын бүлэг.

Д.Загджав: -Хуулийг биелүүлэх боломжтой, боломжгүй хууль гэж байхгүй.

Д.Очирбат: -Орон нутгийн хуулийг Их Хурлын сонгуультай.

Э.Бат-Үүл: -Та нар Үндсэн хуулиа мэдэж байж ярь.

Ж.Сүхбаатар: -Байнгын хороо явдаг журмаараа л явъя. Одоо дэгээрээ явъя.

Д.Загджав: -Протоколоо гаргаад ир.

Ч.Сайханбилэг: -Ж.Сүхбаатар дарга аа, хэзээ ийм бяртай болчихсон юм бэ? Дэгээрээ явъя, олонхиороо явъя гээд. Хэзээ ийм мундаг, ямар аймаар арзганадаг болчихсон юм бэ, та нар?

Н.Батбаяр: -Хууль зүйн сайдын суудал онгойж харагдаад байгаа байхгүй юу. Тэгээд бяр нь нэмэгдээд байгаа байхгүй юу.

Э.Бат-Үүл: -Манай намын бүлэг тавихдаа Үндсэн хуулийн дагуу Ерөнхий сайд чинь асуудлаа хариуцна шүү, биелэлтийг Ерөнхий сайд хариуцна шүү.

Ж.Батсуурь: -Их Хурал өөрөө хариуцлагаа хүлээгээд тарах хэрэгтэй шүү дээ.

Д.Загджав: -Та нар одоо хийх биш, дөрвөн жилийн хугацаанд хийхгүй юугаа хийж байсан юм бэ?

Э.Бат-Үүл: -Шал худлаа Үндсэн хууль зөрчсөн юм яриад гараад явсан шүү дээ.

Ч.Сайханбилэг: -Ж.Сүхбаатар дарга аа, одоо Монгол Ардын намын бүлэг манай саналыг авч хэлэлцээд /үгүй ээ, бид нар, яг түрүүн Ө.Энхтүвшин даргын хэлсэн/, бүлэг хатуу гэвэл хариуцлагаа хүлээгээд явчих гэж байгаа юм. Тэгээд хуулиа биелүүлээд явъя гэж байгаа юм. Өөр санал байхгүй.

Ж.Сүхбаатар: -Хэлэлцэх асуудал дээр санал хэлэх өөр гишүүн байхгүй биз дээ?

Д.Загджав: -Ж.Сүхбаатар дарга аа, та одоо энэ Байнгын хорооны дарга шүү. Их Хурлын чуулганы протоколыг авчир. Энд яагаад бие биенийгээ худлаа ярьж байдаг юм бэ? Дэд дарга гээд бидний итгэл сонголтыг хүлээж авч, Улсын Их Хурлыг удирддаг удирдлагад нь байдаг хүн ингээд өнөөдөр худлаа яриад.

Ж.Сүхбаатар: -Д.Загджав гишүүн ээ, тайван.

Н.Энхболд: -Хоёулаа протоколоо ирэхээр харчихъя.

Д.Загджав: -Өөр асуудал хэлэлцэхгүй гэж Д.Дэмбэрэл даргыг шахаж ийм байдалд хүрсэн юм.

Н.Энхболд: -Д.Дэмбэрэл даргаас асуучихъя. Протоколоо харъя.

Д.Загджав: -Д.Дэмбэрэл дарга чинь өөрөө сонсохгүй, ойлгохгүй гурван удаа надаас саналын томъёоллыг асуусан.

Ч.Сайханбилэг: -Ж.Сүхбаатар дарга аа, дараагийн асуудал байгаа юу?

Ж.Сүхбаатар: -Дараагийн асуудал байгаа.

Ч.Сайханбилэг: -Тэрийгээ хэлэлцье.

Ж.Сүхбаатар: -Хэлэлцэх асуудал дээр санал хэлэх өөр гишүүн байхгүй бол хэлэлцэх асуудлаа баталъя.

Ч.Сайханбилэг: -Ингэж явбал Төрийн байгуулалтын байнгын хорооны өнөөдрийн хуралдаанаас Ардчилсан намын бүлэг Их Хурлын хуулийн 27.4-т заасны дагуу албан ёсоор завсарлага авч байна. Сонсов уу? Өнөөдрийн Төрийн байгуулалтын байнгын хорооны хуралдааны бүх асуудлаас. Манайх завсарлага авчихлаа.

Н.Батбаяр: -Ж.Сүхбаатар аа, сая Ардчилсан намын бүлгийн дарга Ч.Сайханбилэг завсарлага авлаа. Сонссон уу?

Ж.Сүхбаатар: -Би Их Хурлын чуулганы хурлын дагуу.

Н.Батбаяр: -Чи Хууль зүйн сайд Ц.Нямдорж огцрох гэж байгаа гээд, дараагийн сайдаар тодрох гэж хүчээр хийх гэж байгаа бол наадах чинь явахгүй, за юу?

Ж.Сүхбаатар: -Та юун солиотой юм яриад байна?

Н.Батбаяр: -Солиорсон юм алга, үгээ хэлж байна.

Ж.Сүхбаатар: -Үгээ олж хэл. Юун сонин юм ярьдаг юм бэ?

Д.Очирбат: -Хууль зүйн сайд огцорно гэж хэн хэлсэн юм бэ?

Ж.Сүхбаатар: -Асуудал яриагүй байхад хэнтэй холбож яриад байгаа юм бэ?

Н.Батбаяр: -Хуулийнхаа дагуу манайх завсарлага авчихлаа. Тэгээд чи хууль зөрчих гээд байгаа юмуу?

Ж.Сүхбаатар: -Хурлаа явуулъя. Та юу яриад байгаа юм бэ?

Н.Батбаяр: -Манайх завсарлага авчихаад байхад яагаад хурлыг үргэлжлүүлэх гээд байгаа юм бэ?

Ч.Сайханбилэг: -Та боль л доо, хувь хүнийхээ хувьд бяртай байж болно. Албан ёсоор завсарлага аваад байна шүү дээ.

Ж.Сүхбаатар: -Энд бярны тухай асуудал байхгүй. Орон нутгийн хурлын сонгуулийн тухай хуульд нэмэлт, өөрчлөлт оруулах тухай нэгтгэсэн хуулиудын.

Н.Батбаяр: -Завсарлага авчихаад байхад яагаад хурлыг үргэлжлүүлэх гээд байгаа юм бэ?

Ж.Сүхбаатар: -Хоёрт нь, Улсын Их Хурлын сонгуулийн тухай хуулийн хэрэгжилтийн явцын талаар Сонгуулийн ерөнхий хорооны мэдээлэл гэсэн энэ хоёр асуудлаа баталъя.

Н.Батбаяр: -Завсарлага авчихаад байхад чи яагаад хууль зөрчөөд байгаа юм бэ?

Ж.Сүхбаатар: -14-өөс 8. Хэлэлцэх асуудлаа баталлаа.

Орон нутгийн хурлын сонгуулийн тухай хуульд нэмэлт, өөрчлөлт оруулах тухай нэгтгэсэн хуулиудын төслийн анхны хэлэлцүүлгийг хийе.

Н.Батбаяр: -Одоо энэ чинь юу гэсэн үг юм бэ? Хууль зүйн сайд нь хууль зөрчиж болдог учраас Төрийн байгуулалтын байнгын хорооны дарга хууль зөрчиж болдог. Ардын нам нь хууль зөрчиж болдог. Монгол Улсын Их Хурал нь хуулиа мөрддөггүй гэсэн ийм дэг жаягийг та нар тогтоох гэж байгаа юмуу?

Ж.Сүхбаатар: -Энэ таны байр суурь байх.

Н.Батбаяр: -Өөрөөр хэлбэл, дэгийн тухай хуулийн дагуу Ардчилсан намын бүлэг завсарлага авчихлаа. Тэгчихээд байхад үүнийг хууль зөрчөөд үйл ажиллагаа явуулж байгаа чинь танай Хууль зүйн сайд нь өөрөө хууль зөрчсөн үйл явдал хийж байхад үүнийгээ өөгшүүлээд, Их Хурал дахь Ардын намын бүлэг нь хуулиа зөрчөөд, Төрийн байгуулалтын байнгын хороо хуулиа зөрчөөд, Монгол Улсын хуулийг бүгдээрээ уландаа гишгэх гэж байгаа юмуу?

Ж.Сүхбаатар: -Хууль зөрчих гэж, наадах сонгуулийн ажил чинь асуудал үүсэх гээд байна.

Н.Батбаяр: -Уучлаарай, хуулийнхаа дагуу завсарлага авсан. Сонгуулийн хуульд асуудал байхгүй.

Ж.Сүхбаатар: -Байгаа.

Н.Батбаяр: -Байхгүй.

Ж.Сүхбаатар: -Хуулийн төслийг хэлэлцүүлэгт бэлтгэх ажлын хэсэг.

Н.Батбаяр: -Өнөөдөр би нэг юм хэлчихье. Ямар хуулийг нь хэлэлцээд, ямар хуулийг нь хэлэлцдэггүй юм бэ? Улсын Их Хурлын гишүүний 48 гишүүн хууль санаачилсан байгаа. Энэ улс төрийн намууд намаар талцдагаа больё. Хүнээр сонгодгоо больё гэсэн хуулийг Их Хурлын гишүүд өнгөрсөн 12 дугаар сарын 06-нд санаачлан өргөн барьсан. Гэтэл энэ хуулийг яагаад хэлэлцэхгүй байгаа юм бэ? Яагаад үүнийг хэлэлцүүлэх асуудлыг оруулахгүй байгаа юм бэ? Хэлэлцэх эсэхийг нь Их Хурлаар шийдсэн асуудал. Тэгэхээр яаж байна вэ? Ж.Сүхбаатарт таалагдахгүй, одоо Ж.Сүхбаатар 48 гишүүн өргөн барьчихсан байгаа хуулийг Төрийн байгуулалтын байнгын хороогоор хэлэлцүүлэхгүй байгаа шалтгаанаа тайлбарлаадах даа. Хууль зөрчиж чаддаг юм байна. Тэгвэл яагаад энэ хуулийг хэлэлцүүлэхгүй байгаа юм бэ? Монголчууд намаар талцах нь хэрээс хэтэрлээ, больё. Орон нутгийн сонгуульд намууд нэр дэвшүүлдгийг больё гээд Улсын Их Хурлын 48 гишүүн хууль өргөн барьчихаад байхад тэрийг та яагаад хэлэлцүүлэхгүй байгаа юм бэ? Хэлэлцүүлж өгөхгүй байна.

Одоо ийм асуудал гарч байна. Ерөөсөө Их Хурлын гишүүдийн өргөн барьсан хуулийг хэлэлцдэггүй. Тэрнээс болоод Монгол улсын эрх ашиг хохирч эхэлж байна. Үүний хариуцлагыг хэн хүлээх юм бэ? Одоо Монголын газар шороог Саус гоби гээд компанийн хувьцааг гадныхан худалдаж авах гээд явж байна. Тэрийг нь хориглосон хуулийг Их Хурлын гишүүд 2009 онд санаачилчихаад гурван жил өнгөрч байхад үүнийг хэлэлцээгүй. Ингээд Монголын газар шороо аюулд орчихоод байж байна. Үүнийг хэн хариуцах юм бэ? Яахаараа ингэж Монгол улсынхаа эрх ашгийг уландаа гишгэчихээд өөрсдийнхөө хувийн ашгийг, намынхаа эрх ашгийг толгой дээрээ тавьчихаад явж байдаг юм бэ, Ж.Сүхбаатар аа?

Ж.Сүхбаатар: -За, би протоколд.

Н.Батбаяр: -Чи яагаад хууль зөрчөөд байгаа юм бэ? Манай бүлэг завсарлага авчихаад байна шүү дээ. Чамд хэн ийм эрх олгосон юм бэ? 

Ж.Сүхбаатар: -Та хууль сахиулагч биш биз дээ?

Н.Батбаяр: -Уучлаарай, би хууль сахиулагч, Их Хурлын эрхэм гишүүн, хууль тогтоогч. Чи тэр хуулиа мөрдөх үүрэгтэй.

Ж.Сүхбаатар: -Та нэг л гишүүн. Өөрийнхөө, нэг гишүүнийхээ байр сууриа л хэл.

Н.Батбаяр: -Бүлэг шийдвэр гаргаад, завсарлага авчихаад байхад та үүнийг дагаж мөрдөж, хурлаа өнөөдөр зогсоох үүрэгтэй. Яагаад хуулиа зөрчөөд цаашаа үргэлжлэх гээд байгаа юм бэ? Яагаад 48 гишүүний өргөн барьсан хуулийг хэлэлцүүлэхгүй байгаа юм бэ? 

Ж.Сүхбаатар: -Д.Загджав гишүүний хэлсэн ёсоор протокол авчирсан байна. 

Н.Батбаяр: -Өнөөдөр Орон нутгийн сонгуулийн хууль хэлэлцэнэ гэчихээд энэ дотор чинь манай  хууль байхгүй байна. Яагаад тэгж байгаа юм бэ?

Ж.Сүхбаатар: -Дарааллаар бодохоор.

Н.Батбаяр: -Уучлаарай, дарааллаар энэ чинь Орон нутгийн сонгуулийн хууль, адилхан хууль. Тийм биз дээ? Хэний шийдвэр ийм юм хийгээд байгаа юм бэ? Хэн чамд энэ хуулийг хэлэлцэж болохгүй гэж хэлсэн юм бэ? Ж.Сүхбаатар аа, чи өөрөө үүнийг санаачлагчийн нэг нь. Тэгээд чамд С.Батболд үүрэг өгсөн юмуу, Д.Дэмбэрэл үүрэг өгсөн юмуу?

Ж.Сүхбаатар: -Та хүн доромжлоод, янз бүрээр хэлээд, янз бүрийн юм яриад. Та өөрөө ичдэггүй юмуу? Би таны өмнөөс санаа зовоод байх юм.

Н.Батбаяр: -Доромжилсон юм алга. Ичвэл чи ич. 

Ж.Сүхбаатар: -Ийм ярианд чинь ямар эрүүл саруул яриа байдаг юм бэ?

Н.Батбаяр: -Юу гэсэн үг юм бэ? Та нар яагаад манай хуулийг хэлэлцүүлэхгүй байгаа юм бэ? Яагаад Улсын Их Хурлын 48 гишүүний өргөн барьсан. Улс төрийн намаар талцдагаа больё. Орон нутгийн сонгууль чадалтай, нутаг орноо гэсэн хүмүүсээс сонгодог тогтолцоо руу оръё гэсэн саналыг яагаад хэлэлцүүлэхгүй байгаа юм бэ? 

Ж.Сүхбаатар: -Н.Батбаяр гишүүн ээ, таныг сонслоо. Би хэлэлцүүлэхгүй байгаа юм биш.

Н.Батбаяр: -Энэ хуулийн төсөл хамгийн түрүүнд өргөн барьсан.

Ж.Сүхбаатар: -Дарааллаараа л хэлэлцэгддэг шүү дээ.

Д.Загджав: -Улсын Их Хурлын чуулганы протокол гэдэг чинь хариуцлагатай юм байдаг биз дээ?

Н.Батбаяр: -Чи хэлэлцүүлэхгүй байгаа юмуу, Д.Дэмбэрэл хэлэлцүүлэхгүй байгаа юмуу, С.Батболд хэлэлцүүлэхгүй байгаа юмуу? Хэн нь хэлэлцүүлэхгүй байгаа юм бэ?

Ж.Сүхбаатар: -Нэг дарга хэлэлцүүлэхгүй байж болдог юмуу?

Н.Батбаяр: -Чи тэгээд яагаад хэлэлцүүлэхгүй байгаа юм бэ?

Ж.Сүхбаатар: -Та хууль мэддэг юм бол яаж хэлэлцдэг юм бэ?

Н.Батбаяр: -Танай Байнгын хороон дээр шилжээд ирчихсэн, чиний үүрэг дотор байж байгаа. Яагаад хэлэлцүүлэхгүй байгаа юм бэ?

Ж.Сүхбаатар: -Айлгах гэж байгаа юмуу?

Н.Батбаяр: -Айлгах   гэж байгаа юм алга л даа. Яахаараа Улсын Их Хурлын 48 гишүүний өргөн барьсан хуулийг яагаад хэлэлцүүлдэггүй юм бэ? Хаана байна вэ? Одоо та нар Орон нутгийн сонгуулийн хуулийг хэлэлцэх гээд сууж байгаа мөртлөө үүнийг хэлэлцүүлэхгүй байгаа байхгүй юу. Ардын нам эрхтэй болохоор хийдэг, Ардын нам хууль зөрчдөг. Тийм үү?

Ж.Сүхбаатар: -Наадахыг чинь танай.

Н.Батбаяр: -Ардчилсан намын шийдвэрийг авч хэлэлцдэггүй. Та нар Монгол улсын эрх ашгийг хэдий чинээ ингэж уландаа гишгэх юм бэ? Танайх газар шороог худалдаад эхэлчихлээ. Тэр Чалко компанид газар шороог худалддаг чинь танай С.Батболдын өөрийнх нь хийж байгаа наймаа шүү дээ.

Ж.Сүхбаатар: -Та хэвлэлийн бага хурлаа тэнд гарч хий. Хэвлэлийн бага хурал хийж байгаа биш.

Н.Батбаяр: -Хэвлэлийн бага хурал биш, энд төрийн ажил ярьж байна. Монголын газар шороог худалдаж байгаа учраас ингэж ярьж байна.

Д.Загджав: -Миний асуултад онцгой хариу өгчихгүй юу, Ж.Сүхбаатар аа?

Н.Батбаяр: -Одоо үүнийг яагаад хэлэлцүүлэхгүй байгаа юм бэ?

Ж.Сүхбаатар: -Наана чинь Ардчилсан намын бүлгийн хоёр төслийг нэгтгэн хэлэлцүүлье гээд, наадах чинь удаагүй байхгүй юу. Манай бүлгээс ч оруулаагүй.

Н.Батбаяр: -Уучлаарай, наад дотор чинь, чи сая уншсан шүү дээ. Орон нутгийн сонгуулийн хуулиудыг нэгтгэн хэлэлцдэг гэж. Тэгвэл энэ дотор өөр хоёр хууль байна. Яагаад хэлэлцэхгүй байгаа юм бэ? Чи хэлчих дээ. Яагаад хэлэлцэхгүй байгаа юм бэ?

Ж.Сүхбаатар: -Манай Байнгын хорооны үйл ажиллагааг саатуулаад байх хэрэггүй.

Д.Очирбат: -Хурлаа хийе.

Н.Батбаяр: -Уучлаарай, Их Хурлын гишүүн хууль өргөн барьчихсан. Тэрний дагуу чи үүнийг хэлэлцүүлэх үүрэгтэй. Яагаад хэлэлцүүлэхгүй байгаа юм бэ?

Ж.Сүхбаатар: -Би хэлэлцүүлэхгүй байна уу? Та юу яриад байна вэ?

Н.Батбаяр: -Танай Байнгын хороогоор орох ёстой асуудал шүү дээ. 

Ж.Сүхбаатар: -Ер нь та намайг загнаад байгаа юм бэ?

Н.Батбаяр: -Өөр хэнийг загнах юм бэ? Чи Байнгын хорооны дарга биз дээ?

Ж.Сүхбаатар: -Юу гээд байгаа юм бэ? Нэг л их, хүн болгоныг загнах юм. Ер нь та энэ Улсын Их Хуралд орж ирчихээд яахаараа хүн загнаад байгаа юм бэ?

Н.Батбаяр: -Би хууль өргөн барьчихсан, үүнийг чи хэлэлцүүлэх үүрэгтэй.

Ж.Сүхбаатар: -Ер нь та юу юм бэ? 

Н.Батбаяр: -48 гишүүн хууль өргөн барьчихсан байхад Д.Дэмбэрэл, Ж.Сүхбаатар хоёр энийг зогсоох эрхтэй юмуу? Их Хурлын 48 гишүүн хууль өргөн барьчихсан байгаа шүү дээ.

Ж.Сүхбаатар: -Та өөрийнхөө эрхийн дагуу яваач дээ.

Н.Батбаяр: -Та нар хэлэлцүүлэхгүй байна шүү дээ.

Ж.Сүхбаатар: -Хэрүүлч авгай шиг байнга тэгэх юм.

Н.Батбаяр: -Уучлаарай, Монгол улсын эрх ашгийг уландаа гишгээд Их Хурлын гишүүдийн өргөн барьсан хуулийг хэлэлцүүлэхгүй байсан. Одоо Монголын газар шороо гадныханд очиж байна. Хэний буруу юм бэ?

Ж.Сүхбаатар: -Монголын эрх ашиг чинь харин энд хохирох гээд байна шүү дээ. Таны энэ ажил саад болоод байгаа чинь.

Н.Батбаяр: -Та нар хуулийг хэлэлцүүлэхгүй байснаас болж ийм асуудал үүсэж байгаа.

Ж.Сүхбаатар: -Тэрийг дараа нь тогтоодог газар нь хүргүүл.

Н.Батбаяр: -Хуулийн төсөл өргөн барьсан байна. Тэгэхэд яаж байна вэ? Ж.Сүхбаатар гэдэг хүн, Д.Дэмбэрэл гэдэг хүн, С.Батболд гэдэг хүн хууль зөрчиж, үүнийг хэлэлцүүлэхгүй байна шүү дээ. Үгүй юмуу? Чи тайлбар хэлчих л дээ. Яагаад хэлэлцүүлэхгүй байгаа юм бэ?

Ж.Сүхбаатар: -Таны ярих цаг дууслаа. Байнгын хорооны хурлыг явуулъя.

Н.Батбаяр: -Үгүй ээ. Танай Байнгын хорооны хурал дуусчихсан. Яагаад гэвэл манай Ардчилсан намын бүлгээс завсарлага авчихсан учраас танай хурал уже дуусчихсан. Би одоо чамаас асууж байна шүү дээ. Яагаад энэ асуудлыг хэлэлцүүлэхгүй байна вэ гэдэг дээр хүмүүст тайлбар өгчих. Тэгээд гарлаа.

Ж.Сүхбаатар: -За, тэгье. Та эхлээд сонсчих. Наад микрофоноо унтраачих. Би тэгээд тайлбараа хийе.

Н.Батбаяр: -За, хэлээдэх. Яагаад үүнийг хэлэлцүүлэхгүй байгаа юм бэ?

Ж.Сүхбаатар: -Ингэж явдаггүй шүү дээ. Хэлээч гэж юу гэсэн үг юм бэ? 

Н.Батбаяр: -Яагаад Улсын Их Хурлын 48 гишүүний өргөн барьсан хуулийг.

Ж.Сүхбаатар: -Та хаана байна вэ? Улсын Их Хурлын Байнгын хорооны хуралдаан дээр сууж байна.

Н.Батбаяр: -Тэгээд би асууж байна. 48 гишүүн хууль өргөн барьчихсан, улс төрийн намаар талцдагаа больё. Хүнээр сонгодог болъё гэсэн хуулийг өргөн барьчихаад байхад хэлэлцүүлэхгүй байна шүү дээ.

Ж.Сүхбаатар: -Хариулъя. Наад микрофоноо унтраачих. Тэгээд ярья.

Н.Батбаяр: -Сонсъё.

Ж.Сүхбаатар: -Орон нутгийн сонгуулийн гурван хуулийн төсөл байна. Нэг хуулийн төсөл нь З.Энхболд нарын өргөн барьсан гишүүдийн, одоо энэ хамт явж байгаа хувилбараар.

Хоёр дахь нь, Д.Лүндээжанцан нарын гишүүдийн, одоо энэ Орон нутгийн сонгуулийн хуулийн зөрчилдөөнийг арилгаад, намар явуулдаг хуучин энэ байдлаар нь явуулъя гэдэг ийм төсөл.

Гурав дахь нь, таны болоод бид нарын өргөн барьсан, 48 гишүүний өргөн барьсан Орон нутгийн сонгуулийн хуулийн төсөл байгаа. Ялгаа нь юундаа вэ гэвэл таны өргөн барьсан, бид нарын өргөн барьсан энэ төсөл дээр сумын Хурлуудаас аймгийн Хурлыг байгуулъя гэж. Та бид хоёр ярьж байгаад энэ зарчмыг оруулсан. Тэгээд намгүй болгоё гэж та бид хоёр ярьж байгаад сумын Хурлыг нэр дэвшүүлдэг байсныг больё гэсэн. Үүнийг гишүүд дэмжсэн. Ингээд асуудал оруулж ирсэн. Тэгэхээр бүлгүүдийн хооронд ямар асуудал үүссэн юм бэ? 

Би энэ гурван Сонгуулийн хуулийн ажлын хэсгийг нэг ажлын хэсэг байя, Д.Дондог даргаар ахлуулсан нэг ажлын хэсэг байя гэж урьд нь байгуулсан байсан. Тэгээд үүгээр явсан. Явц дунд эдгээрийг нэгтгээд ойролцоогоор явъя гэсэн. Том зарчмын асуудал нь энэ хоёр сонгуулийг хамт явуулах уу, явуулахгүй юу гэдэг асуудал үүссэн. Таны оруулсан, та бид нарын оруулсан энэ юман дотор энэ тухай асуудал байгаагүй юм. Заавал хамт явуулах ёстой гэсэн. Гол үзэл баримтлал нь улс төрийн намуудын үүрэг, оролцоог тодорхой төвшинд нь хязгаарлах, хумих ийм маягаар зохицуулсан байсан. Тэгээд сая бүлгүүдийн хооронд ямар асуудал зөвшилцөлд хүрч чадахгүй байна вэ гэхээр гол асуудал нь, энэ асуудал дээр хамт явуулах боломжгүй юм гэчихээд, дээр нь манай Ардын намын бүлгээс орсон гишүүд харин Н.Батбаяр нарын өргөн барьсан хуулийн төсөл явж байгаа. Энэ хуулийн концепци чухал байна. Дээр нь Үндсэн хуулинд өөрчлөлт оруулбал энэ асуудал бүр зөв, цэгцтэй шийдэгдэх юм. Энэ томоохон реформын арга хэмжээ болох учраас Үндсэн хуулийн энэ асуудлын хүрээнд нь ард нийтийн санал асуулга гээд иргэдээрээ шийдүүлэх цаг болчихжээ. Яагаад гэвэл  нутгийн удирдлагын асуудал бол илүү шууд, ардчилал, илүү иргэд ойрхон байдаг удирдлага учраас бид энэ асуудлыг иргэдээр ард нийтийн асуулга явуулчихъя. Гэхдээ орон нутгийн сонгуулийг намар болгоё. Үндсэн хуулиндаа энэ асуудал нь шийдэгдээд ингээд холбогдох хуулинд хийвэл орон нутгийн удирдлага, өөрийн удирдлагын асуудал жинхэнэ ёсоор шийдэгдэх юм байна гэсэн ийм агуулгаар бид тавьсан.

Ардчилсан намын бүлгээс орсон гишүүд Ч.Сайханбилэг дарга, З.Энхболд гишүүн зэрэг байсан. Та ч байсан. Ер нь байж болох юм гээд бүлэг дээрээ, Ардчилсан намын бүлэг дээр ярьсан гэсэн. Тэгээд энэ саналыг нь хүлээж авах боломжгүй юм байна гэж мэдэгдсэн. Ингээд мухардмал байдалд орсон. Үүнээс хойш юу болсон бэ гэхээр та энэ хуулийн төслийг хэлэлцүүлэх ёстой гэдэг. Гэтэл яг энэ яригдаж байгаа юм нь болохоор Д.Лүндээжанцан, З.Энхболд нарын асуудал, гол маргаан, санал байр суурь зөрүүтэй асуудал үүсээд байдаг. Таны энэ хуулийн төслийн асуудлыг ерөөсөө үгүйсгэхгүй байсан. Энд яригдаж байгаа асуудлын хүрээнд энэ гол асуудал шийдэгдчихвэл үүний дараа гол маргалдаад байгаа асуудал шийдэгдчихвэл энэ асуудал дээр илүү санал бодол зөрөлдөхгүй юм байна гэдэг энэ агуулгаар л авч үзээд байгаа болохоос, энэ хоёр маргаантай байр суурийн хажуугаар бидний өргөн барьсан энэ төсөл л чухал шүү гээд хажуугаар нь ярих боломж үүсэхгүй байна шүү дээ. 

Тэр үүднээс нь асуудал яригдаад. Өнөөдөр ч гэсэн бидний ярьж байгаа юм болохоор энэ талаас нь л асуудал ярьж байгаа. Таны тавьж байгаа асуудал чинь өөрөө бас нэг тусдаа том сэдэв байгаад байгаа юм. Тусдаа том асуудал байж байна. Үүнийг үгүйсгэхгүй байгаа. Энэ дээр буруу, зөрүү байна гэхгүй. Та өөрөө хэлээд байна. Хууль санаачлагч нь би мөн. Тэгээд энэ чинь эрэмбэ, дараагаараа хэлэлцээд явахад, үүнтэй зэрэгцүүлээд хэлэлцэнэ гэхээр чинь яг өнөөдрийн ярьж байгаа, бид нарын гол маргаж байгаа асуудал дээр энэ асуудал чинь яг үндсэн асуудал болж орж ирэхгүй байгаа юм. Өөр юу хэлэх юм бэ? Энэ дээр чинь ийм л бодит асуудал. Эхлээд шийдэгдэхгүй байгаа асуудлаа шийдээд явчихвал энэ асуудал чинь уг нь том боловч энэ дээр нэг их маргахгүй байгаа шүү дээ. 

Н.Батбаяр: -Ийм байхгүй юу. Улсын Их Хурлын бүрэн эрх бол хууль санаачлах онцгой бүрэн эрхтэй. Тэрнийхээ дагуу Монгол Улсын Их Хурлын 76 гишүүнээс бүх намуудын төлөөлөл орсон 48 гишүүн Орон нутгийн сонгуулийн хуулинд өөрчлөлт оруулъя. Орон нутгийн сонгуульд иргэд намаар талцдагийг больё. Нам нэр дэвшүүлдгийг болиод, иргэд өөрөө өөрсдийгөө дэвшүүлдэг болъё. Ингээд хүнээр сонгодог болъё гэдэг саналыг өргөн барьсан.

Цаашилбал сумын засаг даргыг Иргэдийн төлөөлөгчдийн 21 хүнээс сонгодгоо больё. Ард иргэд шууд, сумын нийт иргэд сумынхаа засаг даргыг шууд сонгодог болъё гэдэг саналыг өргөн барьсан. Энэ асуудлаа хэлэлцүүлээд өгөөч ээ гэдэг асуудлыг би тавьж байгаа юм. Улсын Их Хурал дээр үүний хэлэлцэх эсэхийг шийдчихсэн. Анхны хэлэлцүүлгээ хийх ёстой. Одоо орон нутгийн сонгууль хаяанд ирчихээд өнөөдөр та Орон нутгийн сонгуулийн хуулийг хэлэлцэнэ гэж байгаа мөртлөө ажлын хэсэг дээр очингуутаа Н.Батбаяр нарын асуудлыг битгий оруулаарай гээд үүрэг өгчихсөн байгаа юм. Одоо энд Д.Дондог гишүүн сууж байна. Би Д.Дондог гишүүнтэй уулзаж ярилаа. Тэгэхээр Ж.Сүхбаатар дарга чиглэл өгсөнгүй гээд сууж байна. Тэгээд би хэлж байна. Ямар хуулийг нь чухал гэж үзээд, ямар хуулийг нь чухал биш гэж үзэх эрх танд байхгүй. Тэр утгаараа хуулийг бүгдийг нь хэлэлцүүлээд, энд сууж байгаа гишүүд зөв гэдгийг зөв гэж батлаад, буруу гэдгээ буруу гээд болих ёстой. Тийм л юм шаардаж байгаа юм.

Гэтэл та өнөөдөр Улсын Их Хурлын нэр бүхий 48 гишүүний өргөн барьсан хуулийг чухал биш гэж хойш нь тавьж байгааг үзвэл хууль зөрчсөн үйл ажиллагаа. Цуг хэлэлцүүлэх ёстой гэсэн шаардлага тавьж байгаа юм. Өөрөөр хэлбэл, энэ хуулиа хэлэлцүүлээд явбал Монголын төр, түмэнд хэрэг болно. Алийн болгон бид нар намаар талцаж, танай, манай болох юм бэ? Ингэсээр байтал Монголын газар шороо алга боллоо гээд. 

Би сая орж ирээд хэлсэн. Улсын Их Хурлын гишүүдийн өргөн барьсан хуулийг цаг хугацаанд нь авч хэлэлцэж шийдвэр гаргаагүйгээс болоод учирсан хохирлыг хэн хариуцах вэ гээд. Тэрийг бид юутай холбож бодож байна вэ гэвэл гадаадын компани Саус гоби гэдэг компанийн хувьцааг гадаадынхан худалдаж авах гэж байна. Гэтэл энэ нь Монголын үндэсний аюулгүй байдалд хохиролтой гэдгийг мэдэж байсан учраас ийм үйл явдлыг таслан  зогсоох зорилгоор Улсын Их Хурлын нэр бүхий гишүүн бид одоогоос гурван жилийн өмнө, 2009 оны 8 сарын өдөр хууль өргөн барьчихаад байхад тэрийг хэлэлцүүлээгүйгээс болоод өнөөдөр Монгол улсын газар шорооны бүрэн бүтэн байдал хөндөгдөж байгаа юм. Үүнтэй адилхан юм орон нутгийн сонгуультай адилхан юм болж байна шүү гэж хэлж байхад хойш тавьж байгаа чинь ойлгоход хэцүү байна гэж хэлж байгаа юм. Тэгэхээр дахин, дахин хүсэхэд өнөөдөр мэдээж хэрэг, манай Ардчилсан намын бүлэг завсарлага авсан учраас энэ хурал хүчин төгөлдөр бус болох нь ойлгомжтой. 

Дараагийн хурал дээр хэлэлцэхдээ энэ 48 гишүүний өргөн барьсан хуулийг хамтад нь хэлэлцүүлж өгөхийг дахин шаардаж байгааг хүлээж авна уу. Баярлалаа.

Ж.Сүхбаатар: -Д.Загджав гишүүний хэлээд байсан протоколыг аваад ирлээ. 2012 оны 04 дүгээр сарын 06-ны өдрийн 10 цаг 28 минутад манай чуулганы хуралдаан эхэлсэн байна. Энэ хуралдаан дээр үдээс өмнөх чуулганаар Байгаль орчны багц хуулийн төсөл хэлэлцэх байсан боловч Улсын Их Хурлын гишүүн Д.Загджав, Ч.Улаан, С.Эрдэнэ, Д.Тэрбишдагва нар Орон нутгийн сонгууль, Улсын Их Хурлын сонгуулийн хуульд нэмэлт, өөрчлөлт оруулах тухай асуудлыг хэлэлцье гэсэн санал гаргав.

Дээрх Улсын Их Хурлын гишүүд хоёр сарын дараа болох гэж байгаа Сонгуулийн тухай хуулийг зайлшгүй хэлэлцэх шаардлагатай байна. Байгаль орчны хууль хэлэлцэх ёстой асуудал мөн ч үүнээс өмнө Сонгуулийн тухай хууль хэлэлцэх нь чухал асуудал болоод байна. Цаг хугацааны хувьд зайлшгүй шаардлагатай гэдгийг хэлэв.

Д.Дэмбэрэл дарга Улсын Их Хурлын гишүүн Д.Загджав, Ч.Улаан, С.Эрдэнэ, Д.Тэрбишдагва нарын гаргасан Орон нутгийн сонгуулийн тухай хуулийг хэлэлцэх нь зүйтэй гэсэн горимын саналыг дэмжье гээд. Зөвшөөрсөн 35, татгалзсан 9, бүгд 44 гишүүн оролцсон, 79,5 хувийн саналаар горимын санал дэмжигдсэн. Дараа нь Д.Дэмбэрэл дарга Төрийн байгуулалтын байнгын хороог хуралдуулж, сонгуулийн асуудлыг хэлэлцүүлэх нь зүйтэй гэсэн саналыг дэмжье гэсэн санал хураалт явуулсан. Зөвшөөрсөн 30, татгалзсан 12, бүгд 42 гишүүн оролцсон, 71,4 хувийн саналаар дэмжигдэж, энэ чуулганы хуралдаан дээр дэмжигдсэн байгаа.

Би өнөөдөр та бүхэнд, энэ хурлаа явуулж байгаа шалтгаан ч гэсэн үүнтэй холбоотой. Бүлгүүдэд өмнө нь ч гэсэн боломж гаргаад байсан. Ингээд ярихад сая Ч.Сайханбилэг дарга хэлж байна. Бид өмнөх байр суурин дээрээ байгаа гэж. 

Чуулганы хуралдаан 04 дүгээр сарын 06-ны өдрийн энэ шийдвэрийг л хэрэгжүүлэхгүй бол цаг хугацааны хувьд ирэх 7 хоногоос сонгууль тулаад зарлагдах нь ээ гэдэг энэ үндэслэлээр асуудлыг ярьж байгаа юм шүү. Саяын Н.Батбаяр гишүүний яриад байгаа асуудал бол хажуугаар нь оруулсан байгаа хуулийн төслийг заавал энэнтэй хамтатгаж хэлэлц гэдэг шаардлага тавиад байгаа. Энэ нь яг энэ хуулийн төслийн тухайд яривал энэ харилцаж байгаа асуудал дээр дараа нь ярьж болохоор асуудал байгаа юм. Би үүнийг өөрөө шийдээд байгаа юм байхгүй. Даргын дэргэдэх зөвлөл, бүлгүүдийн ярьж байгаа асуудал бол Д.Лүндээжанцан, З.Энхболд нарын гишүүдийн нэгтгэсэн хуулийн төсөл болоод байгаа юм. Тийм учраас би үүнийг түрүүнээс хойш тайлбарлаж хэллээ.

Ирц байгаа байх гэж бодож байна. Үргэлжлүүлээд би.

Д.Загджав: -Энэ дээр нэмээд хэлэхэд, Ж.Сүхбаатар дарга аа, орон нутгийн сонгуулийн асуудлыг шийдэхгүйгээр Улсын Их Хурал өдөр тутмын шинж чанартай урсгал асуудлыг ярьж явах боломжгүй байсан юм. Тийм болохоор Их Хурлын даргатай байр сууриа илэрхийлэн, мань хүн микрофон, хурал удирдах давуу талаа ашиглан янз, янзын шахалт үзүүлсэн боловч энэ асуудлыг ярина гэдэг дээр бид нар санал гаргаж, гишүүд дэмжсэн юм. Тэрийг Их Хурлын удирдлагад байдаг дэд дарга нь худлаа яриад сууж байж болохгүй шүү. Тэрийг тодорхой хэлээрэй. Бид нар бас энэ дөрвөн жилийн хугацаанд, та Их Хурал даргалж байхдаа энэ хуулийн холбогдолтой маргаантай асуудлыг шийдэхгүй юугаа хийж байсан юм бэ гэж би хэлж байсан санаж байна. Тийм болохоор өөр ямар ч асуудал хэлэлцэхгүй. Энд протоколоос товчилж авсан байна. Тиймэрхүү юмнууд байна шүү.

Ж.Сүхбаатар: -Энэ асуудлыг сая танилцууллаа. Сая протоколд дурдагдсан асуудлын хүрээнд энэ асуудлаа л хэлэлцэхгүй бол Улсын Их Хурал цаашаа асуудал хэлэлцэж чадахгүй дээ.

Д.Загджав: -Ардчилсан намын бүлэг завсарлага авсан тохиолдолд цаашаа явдаггүй юмаа.

Ж.Сүхбаатар: -Д.Загджав гишүүн ээ, одоо ингээд олонхи, цөөнхөөрөө л явъя.

Д.Загджав: -Тэр чинь хуулиараа. Ямартаа олонхи байж Ардчилсан намтай хамтарч Засгийн газар байгуулчихаад, зүйтэй, манай бага хурал шийдсэн юм гээд, алгаа ташаад, та нар явдаг юм бэ? Ямарт нь хоорондоо үзье гэж хэлдэг юм бэ? Тийм юм байхгүй.

Ж.Сүхбаатар: -Хуулийн төслүүдийг хэлэлцүүлэгт бэлтгэх ажлын хэсэг өчигдөр хуралдах байсан. Өнөөдөр 17-ны өдөр хуралдсан байгаа. 5 гишүүний 3 нь орж хуралдсан байгаа. Орон нутгийн хурлын сонгуулийн тухай хуульд нэмэлт, өөрчлөлт оруулах ажлын хэсгийн ахлагч Д.Дондог дарга товч танилцуулчихъя.

Д.Дондог: -Гишүүдийн энэ өдрийн амгаланг айлтгая.

Монгол Улсын Засгийн газраас санаачлан боловсруулж, Улсын Их Хуралд 2011 оны 04 дүгээр сарын 27-ны өдөр өргөн мэдүүлсэн Орон нутгийн хурлын  сонгуулийн тухай хуульд нэмэлт, өөрчлөлт оруулах тухай хуулийн төсөл, Улсын Их Хурлын гишүүн Д.Лүндээжанцан, Х.Баделхан, Батбаяр, Батболд, Батсуурь, Д.Дондог, Д.Очирбат, Р.Раш, Д.Оюунхорол, Ө.Энхтүвшин нар санаачлан боловсруулж, Улсын Их Хурал 2012 оны 02 дугаар сарын 02-ны өдөр өргөн мэдүүлсэн Орон нутгийн хурлын сонгуулийн тухай хуульд нэмэлт, өөрчлөлт оруулах тухай  хуулийн төсөл болон Улсын Их Хурлын гишүүн З.Энхболд, Г.Батхүү, Батбаяр, Э.Бат-Үүл, Х.Баттулга нарын санаачлан боловсруулж Улсын Их Хуралд 2012 оны 02 дугаар сарын 09-ний өдөр өргөн мэдүүлсэн Орон нутгийн сонгуулийн тухай хуульд нэмэлт, өөрчлөлт оруулах тухай хуулийн төслийг Улсын Их Хурлын 2011 оны 12 дугаар сарын 09, 2012 оны 02 дугаар сарын 14-ний өдрийн нэгдсэн хуралдаанаар хэлэлцээд, тус тус шийдвэрлэж, анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ.

Төрийн байгуулалтын байнгын хорооны 2011 оны 12 дугаар сарын 13-ны өдрийн 15 дугаар тогтоолоор Улсын Их Хурлын гишүүн Д.Дондог, Батсуурь, Р.Раш, Баярсайхан, Х.Тэмүүжин нарын бүрэлдэхүүнтэй Орон нутгийн хурлын сонгуулийн тухай хуульд нэмэлт, өөрчлөлт оруулах тухай хуулийн төслийг Байнгын хорооны болон нэгдсэн хуралдаанаар хэлэлцүүлэх бэлтгэл хангах, санал, дүгнэлтийг төсөл бэлтгэх үүрэг бүхий ажлын хэсэг байгуулж ажиллуулсан юм.

Ажлын хэсгийн хуралдааныг энэ хугацаанд 7 удаа зарлаж, хуралдааны бэлтгэлийг хангаж ажиллалаа. Эхний зургаан удаагийн хуралдаан бол зарчмын зөрүүтэй саналыг хэлэлцэх боломж гараагүй. Нэгдүгээрт, ирц сайн бүрдэхгүй тохиолдлууд гарч байсан. Хоёрдугаарт, бүлгүүдийг санал солилцоод, зөвшилцөөд ойлголцож ирэх байх гэж харж, зургаан удаагийн хурал хойшлогдсон.

Өчигдрийн хурал хойшлогдсон. Өнөөдөр Байнгын хороо хуралдах хуваарьтай. Байнгын хороо хуралдахын өмнө ажлын хэсэг хуралдаад асуудлаа танилцуул гэдэг чиглэл өгөгдсөн. Тэгээд ажлын хэсгийн өнөөдрийн хуралдаанаар Орон нутгийн хурлын сонгуулийг Улсын Их Хурлын сонгуультай хамт явуулах эсэх асуудлаар санал хурааж, ажлын хэсгийн гурван гишүүн ирсэн. Хоёр сонгуулийн тусдаа явуулах саналыг дэмжсэн. Гурван саналыг гурвууланг нь авч хэлэлцээд.

Ажлын хэсгийн хуралдаанд оролцсон гишүүд санал нэгтэйгээр тусад нь явуулахаар шийдвэрлэсэн учраас зарчмын зөрүүтэй саналуудыг дэмжиж санал хурааж, Байнгын хороон дээр дэмжсэн санал гарсан.

Орон нутгийн хурлын тухай сонгуулийн хуульд нэмэлт, өөрчлөлт оруулах тухай хуулийн төслийг Улсын Их Хурлын гишүүн Н.Батбаяр, Ж.Сүхбаатар нарын 48 гишүүн санаачлан боловсруулж, Улсын Их Хурал 2011 оны 12 дугаар сарын 06-ны өдөр өргөн мэдүүлсэн, хэлэлцэхээр шийдвэрлэсэн төслийн талаар ажлын хэсэг дээр ярилцсан бөгөөд энэхүү төслийг дараа нь хэлэлцэх нь зүйтэй гэж үзсэн болно.

Байнгын хорооны эрхэм гишүүд ээ, Орон нутгийн хурлын сонгуулийн тухай хуульд нэмэлт, өөрчлөлт оруулах тухай хуулийн төслүүдийг анхны хэлэлцүүлэгт бэлтгэсэн талаар Төрийн байгуулалтын байнгын хорооны ажлын хэсгээс гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

Ж.Сүхбаатар: -Д.Дондог гишүүнд баярлалаа.

Д.Энхбат: -Ж.Сүхбаатар дарга аа, нэг асуулт байна. Энэ Байнгын хорооны хурал яваад байна уу, эсвэл зөвлөгөөн яваад байна уу? 

Ж.Сүхбаатар: -Байнгын хорооны хурал. Энд зөвлөгөөн хийж байгаа юм биш шүү дээ.

Д.Энхбат: -Энэ бүлэг завсарлага авчихсан байна шүү дээ.

Ж.Сүхбаатар: -Д.Энхбат гишүүн ээ, түрүүнээс хойш л тайлбарлаад байна л даа.

Д.Энхбат: -Би ойлгож байна. Гэхдээ энэ чинь дэгээр болохгүй шүү дээ.

Ж.Сүхбаатар: -Дэгээр болохгүй биш, энэ завсарлага явж байгаа юм чинь өөрөө энэ хууль зөрчих байдал руу оруулах гээд байна шүү дээ. Энэ Байнгын хороо энэ асуудлаа хоёр сар шийдэхгүй суугаад байна.

Д.Энхбат: -Одоо мухардал руу улам л түлхээд байна шүү дээ.

Ж.Сүхбаатар: -Энэ чинь завсарлаад сонгууль хүртэл завсарлачихвал яах вэ? Яах юм бэ?

Д.Энхбат: -Одоо ямар статустай хурал явж байна гэдгийг асуух гээд байгаа юм.

Ж.Сүхбаатар: -Би хэлж байна шүү дээ. Би хуулийн дагуу хүчинтэй Байнгын хорооныхоо хуралдааныг түрүүн эхлүүлсэн. Ирц хүчин төгөлдөр ирцтэй эхэлсэн. Одоо тэр ирцтэй, хуралдаан орхиод гарсан бол татгалзсан тооцогдох л байх. Ингээд саналаа хураагаад явуулъя. Энэ асуудлыг явуулахгүй бол би танд хэллээ. Ирэх 7 хоногт сонгууль зарлагдана. Тэгээд энэ хуулийн төслүүд байж байгаад, дараа нь энэ хуулийн төслүүдийг Байнгын хороогоор хэлэлцүүлээгүй, үүнийг хэлэлцэхгүй байсны хариуцлага хэн дээр ирэх вэ? 

Хуулиар бол энд чинь бас хууль байхаас гадна 04 дүгээр сарын 06-ны өдөр манай Их Хурал хуралдаад, та нар Сонгуулийн хуулиа хэлэлц,  Байнгын хороо хуралд, асуудлаа шийд гэдэг ийм л юмаар санал хураасан.

Д.Энхбат: -Ойлголоо. Ерөнхий тайлбарыг ойлголоо. Би зүгээр л асууж байгаа юм. Энэ хэрвээ Байнгын хорооны хурал гэж тооцож байгаа бол би дэг зөрчихгүй учраас гарч явлаа. Хэрвээ яг сонгуулийн ажлаа яаж явуулах вэ гээд Байнгын хорооны гишүүд өөрсдөө санаачлаад, одоо юу гэж хэлэх юм бэ? Ажил хэргийн журмаар уулзаж суумаар байна. Тийм учраас тэрийг л асууж байгаа юм.

Ж.Сүхбаатар: -Тэгэхээр ойлгомжтой хэлж байгаа нь Байнгын хорооны хуралдаан явж байна. Дараа нь Сонгуулийн ерөнхий хорооны мэдээлэл сонсъё гэсэн ийм байдалтай байгаа. Одоо ажлын хэсэг хуралдуулсан байгаа, саналын томъёолол бэлдсэн байгаа. Гишүүдээс асуух асуулт байвал асуугаад, ингээд зарчмын зөрүүтэй саналаар санал хураалт явуулна. Зарчмын зөрүүтэй санал явуулаад, чуулганы хуралдаанд оруулахаар бэлтгэхгүй бол, энд ийм асуудал үүсээд байна шүү дээ.

Улсын Их Хурлын Төрийн байгуулалтын байнгын хороо асуудлыг өөр дээрээ дараад, түрүүн Н.Батбаяр гишүүний хэлдгээр ингээд л байлгаад байгаа юм шиг асуудал үүсэж байна.

Д.Энхбат: -Ж.Сүхбаатар дарга аа, би ойлгож байна. Тайлбар сонсмооргүй байна. Зүгээр л, одоо шийдлээ гаргая. Үнэхээр энийг Байнгын хорооны хурал гэж шийдэж байгаа бол  шийдвэрээ гаргаад явна. Тэгээд дараа нь тэртэй тэргүй зөв байсан уу, буруу байсан уу гэдэг нь өөрөө шийдэгдэнэ.

Ж.Сүхбаатар: -Тэр ч яахав, тусдаа асуудал байх. Буруу болж магадгүй гээд суусаар байтал асуудал шийдэгдэхгүй байна шүү дээ.

Хуулийн төсөлтэй холбогдуулж асуулт асуух гишүүд байна уу?

-Асуулт асуух гишүүд байхгүй бол, санал хэлэх гишүүд байна уу? Зарчмын зөрүүтэй саналууд хураах ёстой. Одоо зарчмын зөрүүтэй саналаар.

Эхнийх нь дэмжигдчихвэл дараагийн 26 хураагдана гэсэн утгаар хийсэн байгаа. Одоо зарчмын зөрүүтэй саналаар санал хураалт явуулъя. Ажлын хэсгээс оруулсан байгаа. Орон нутгийн  хурлын сонгуулийн тухай хуульд нэмэлт, өөрчлөлт оруулах тухай хуулийн нэгтгэсэн төслийн талаарх саналын томьёолол та бүхэнд тараагдсан байгаа.

Эхний асуудал нь бидний яриад байгаа гол асуудал байгаа юм. 
Орон нутгийн  хурлын сонгуулийн тухай хуульд нэмэлт, өөрчлөлт оруулах тухай хуулийн нэгтгэсэн төслийн талаарх саналын томьёолол:
Орон нутгийн Хурлын сонгуулийн санал авах өдөр Улсын Их Хурлын сонгуулийн санал авах өдрөөс тусдаа байх гэсэн ийм санал хураалт байгаа.
Эхний санал дээр санал хураагаад хэрэв тусдаа  байна гэсэн санал дэмжигдсэн тохиолдолд дараах 26 саналыг хураана гэсэн саналыг хураах юм байна. 

1.Орон нутгийн Хурлын сонгуулийн санал авах өдөр Улсын Их Хурлын сонгуулийн санал авах өдрөөс тусдаа байх гэсэн санал. Ерөнхий том зарчмын санал нь. Дараагийн заалтууд нь үүнийгээ дагах юм. Энэ саналыг дэмжиж байгаа гишүүд гараа өргөнө үү.

Ц.Мөнх-Оргил: -Ж.Сүхбаатар дарга аа, манай бүлгийн энд сууж байсан гишүүдээ дуудаач ээ. Сая Д.Загджав сууж байгаад гараад явлаа.

Ж.Сүхбаатар: -Д.Загджав гишүүнийг дууд л даа. Энэ чинь хүчин төгөлдөр ирцтэй түрүүн хуралдсан. Гишүүд энэ дээр орхиод явах нь өөрийнх нь асуудал болдог. 

Дараагийн санал руугаа оръё.
1.Хуулийн төслийн 1 дүгээр зүйлийн 2 дахь хэсэг болох хуулийн 6 дугаар зүйлийн дор дурдсан агуулгатай 6.5-6.7 дахь хэсгийг хасах: /Хоёр сонгуулийг тусдаа явуулах санал дэмжигдсэн тохиолдолд З.Энхболд нарын санаачилсан төслийн тойрог эс байгуулахтай холбогдох заалт шаардлагагүй гэж ажлын хэсэг шийдвэрлэсэн байгаа. Энэ саналыг хасах санал байна.
“6.5.Энэ хуулийн 6.4-т заасан сонгуулийн хэсэг нь Монгол Улсын Их Хурлын сонгуулийн тухай хуулийн 13 дугаар зүйлд заасан сонгуулийн хэсэгтэй давхацна.

6.6.Сонгуулийн хэсэг нь дугаартай байх бөгөөд холбогдох сонгуулийн хороо байгуулагдсанаасаа хойш 7 хоногийн дотор дор дурдсан журмаар тогтооно:

6.6.1.Улсын Их Хурлын сонгуулийн хэсгийг Улсын Их Хурлын сонгуулийн тойргийн хороо;
6.6.2.аймаг, нийслэлийн Хурлын сонгуулийн хэсгийг аймаг, нийслэлийн сонгуулийн хороо;
6.6.3.сум, дүүргийн Хурлын сонгуулийн хэсгийг сум, дүүргийн сонгуулийн хороо.
6.7.Сонгуулийн нэг хэсэг нь Улсын Их Хурлын сонгуулийн ...-р тойргийн ...-р, аймаг, нийслэлийн Хурлын сонгуулийн ...-р тойргийн ...-р, сум, дүүргийн Хурлын сонгуулийн ...-р тойргийн ...-р хэсэг гэх байдлаар дугаарлагдана.” гэснийг хасах саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.
2.Хуулийн төслийн 1 дүгээр зүйлийн 5 дахь хэсэг болох хуулийн 15 дугаар зүйлийн “Энэ хуульд өөрөөр заагаагүй бол сонгуулийн хороодын зохион байгуулалтад Монгол Улсын Их Хурлын сонгуулийн тухай хуулийн 15 дугаар зүйлийг баримтална.” гэсэн 15.15 дахь хэсгийг хасах саналыг дэмжиж байгаа гишүүд гараа өргөнө үү.

3.Хуулийн төслийн 1 дүгээр зүйлийн 7 дахь хэсэг болох хуулийн 20 дугаар зүйлийн “Төрийн жинхэнэ албан хаагч орон нутгийн Хурлын сонгуульд нэр дэвших бол тухайн ээлжит сонгуулийн жилийн 7 дугаар сарын нэгний өдрөөс өмнө төрийн албанаас чөлөөлөгдсөн байна.” гэсэн 20.5 дахь хэсгийг хасах саналыг дэмжиж байгаа гишүүд гараа өргөнө үү.

4.Дээрх 3 дахь санал дэмжигдвэл: 

1/Хуулийн төслийн 4 дүгээр зүйлийн “20 дугаар зүйлийн 20.6 дахь хэсгийн “энэ хуулийн 20.4.4-т зааснаас бусад тохиолдолд намын гишүүнээс түдгэлзсэн төрийн албан хаагчийг” гэснийг “энэ хуулийн 20.6-д заасны дагуу төрийн албанаас болон ажил, албан тушаалаасаа чөлөөлөгдөөгүй төрийн албан хаагч болон албан тушаалтныг” гэж” гэснийг хасах.

2/Хуулийн төслийн 4 дүгээр зүйлийн “20 дугаар зүйлийн “20.5, 20.6” дахь хэсгийн дугаарыг “20.7, 20.8” болгон,” гэснийг хасах.

          3/Хуулийн төслийн 6 дугаар зүйлийн “20 дугаар зүйлийн 20.4.4 дэх заалтыг,” гэснийг хасах гэсэн саналыг дэмжиж байгаа гишүүд гараа өргөнө үү.

5.Хуулийн төслийн 1 дүгээр зүйлийн 12 дахь хэсэг болох хуулийн 44 дүгээр зүйлийн 44.1.5 дахь заалтыг дор дурдсанаар өөрчлөн найруулах:

“44.1.5.орон нутгийн Хурлын сонгуулийн тойрогт тухайн тойргийн сонгогчдын нэрийн жагсаалтад бичигдсэн нийт сонгогчийн 50-аас дээш хувь нь оролцоогүй бол уг тойргийн 50-аас дээш хувь нь оролцоогүй хэсэг тус бүрд.” гэж өөрчлөн найруулах саналыг дэмжиж байгаа гишүүд гараа өргөнө үү.

6.Хуулийн төслийн 1 дүгээр зүйлийн 14 дэх хэсэг болох хуулийн 51 дүгээр зүйлийн “Сонгуулийн үйл ажиллагааг автоматжуулахад Монгол Улсын Их Хурлын сонгуулийн тухай хуулийн 59 дүгээр зүйлийг баримтална.” гэсэн 51.1 дэх хэсгийг хасах гэсэн санал. Энэ бол Д.Лүндээжанцан нарын Орон нутгийн хурлын сонгуулийн автоматжуулсан системийн тухай хуулийн дагуу сонгуулийн автомат систем ашиглаж болохоор заасан тул давхардсан зохицуулалтыг хасаж байгаа ийм заалт байгаа. Энэ саналыг дэмжиж байгаа гишүүд гараа өргөнө үү.

7.Хуулийн төслийн 2 дугаар зүйлийн “2 дугаар зүйлийн 2.1 дэх хэсэгт “Монгол Улсын Засаг захиргаа, нутаг дэвсгэрийн нэгж, түүний удирдлагын тухай хууль” гэсний дараа “Монгол Улсын Их Хурлын сонгуулийн тухай хууль” гэж” гэснийг хасах гэсэн саналыг дэмжиж байгаа гишүүд гараа өргөнө үү.

8.Хуулийн төслийн 3 дугаар зүйлийн 1 дэх хэсэг болох хуулийн 4 дүгээр зүйлийн “Орон нутгийн хурлын сонгуулийн тухайн тойрогт харьяалагдаж байгаа баг, хороонд байнга оршин суугч, сонгуулийн эрх бүхий иргэн аймаг, нийслэл, сум, дүүргийн Хурлын төлөөлөгчөөр сонгогдох эрхтэй.” гэсэн 4.3 дахь хэсгийг хасах гэсэн саналыг дэмжиж байгаа гишүүд гараа өргөнө үү.

9.Хуулийн төслийн 3 дугаар зүйлийн 2 дахь хэсэг болох хуулийн 4 дүгээр зүйлийн “Сонгогч байнга оршин суугаа газраасаа өөр газар санал өгөх бол Монгол Улсын Их Хурлын сонгуулийн тухай хуулийн 22 дугаар зүйлд заасны дагуу шилжилт хөдөлгөөн хийсний үндсэн дээр санал өгөх эрхтэй.” гэсэн 4.8 дахь хэсгийг хасах гэсэн саналыг дэмжиж байгаа гишүүд гараа өргөнө үү.

10.Хуулийн төслийн 3 дугаар зүйлийн 3 дахь хэсэг болох хуулийн 6 дугаар зүйлийн “Сонгогчийн саналыг авах зорилгоор энэ хуулийн 6.1-д заасны дагуу байгуулагдсан тойрог нь хэсэгт хуваагдана.” гэсэн 6.4 дэх хэсгийг хасах гэсэн саналыг дэмжиж байгаа гишүүд гараа өргөнө үү.

11.Хуулийн төслийн 3 дугаар зүйлийн 5 дахь хэсэг болох хуулийн 8 дугаар зүйлийн “Орон нутгийн Хурлын ээлжит сонгуулийг энэ хуулийн 8.2-т нийцүүлэн санал авах өдрөөс 60-аас доошгүй хоногийн өмнө Улсын Их Хурал товлон зарлана.” гэсэн 8.1 дэх хэсгийг хасах гэсэн саналыг дэмжиж байгаа гишүүд гараа өргөнө үү.

12.Хуулийн төслийн 3 дугаар зүйлийн 9 дэх хэсэг болох хуулийн “Сонгуулийн байгууллагын тогтолцоо” гэсэн 11 дүгээр зүйлийг хасах гэсэн саналыг дэмжиж байгаа гишүүд гараа өргөнө үү.

13.Хуулийн төслийн 3 дугаар зүйлийн 10 дахь хэсэг болох хуулийн 14 дүгээр зүйлийн “Монгол Улсын Их Хурлын сонгуулийн тухай хуулийн 18.3.2,18.3.3,18.3.4-т заасан бүрэн эрх” гэсэн 14.1.2 дахь заалтыг хасах гэсэн саналыг дэмжиж байгаа гишүүд гараа өргөнө үү.
Зөвшөөрсөн

8

Татгалзсан

6

Бүгд


14

Гишүүдийн олонхийн саналаар дэмжигдлээ.
14.Хуулийн төслийн 3 дугаар зүйлийн 12 дахь хэсэг болох хуулийн “Сонгогчдын нэрийн жагсаалт үйлдэх, танилцуулах, сонгогч шилжих” 16 дугаар зүйлийг хасах гэсэн саналыг дэмжиж байгаа гишүүд гараа өргөнө үү.
Зөвшөөрсөн

8

Татгалзсан

6

Бүгд


14

Гишүүдийн олонхийн саналаар дэмжигдлээ.
15.Хуулийн төслийн 3 дугаар зүйлийн 16 дахь хэсэг болох хуулийн 21 дүгээр зүйлийн “Намууд эвсэл байгуулан сонгуульд оролцож байгаа бол аймаг, нийслэл, сум, дүүргийн түвшинд эвслийг төлөөлөх эрх бүхий байгууллага, албан тушаалтан нь энэ хуулийн 21.5-д зааснаас гадна эвслийн гэрээний нотариатаар батлуулсан хувийг тухайн шатны сонгуулийн хороонд бүрдүүлж өгнө.” гэсэн 21.6 дахь хэсгийг хасах гэсэн саналыг дэмжиж байгаа гишүүд гараа өргөнө үү.
Зөвшөөрсөн

8

Татгалзсан

6

Бүгд


14

Гишүүдийн олонхийн саналаар дэмжигдлээ.
16.Хуулийн төслийн 3 дугаар зүйлийн 17 дахь хэсэг болох хуулийн 24 дүгээр зүйлийн “Орон нутгийн хурлын сонгуулийн тойрогт харьяалагдаж байгаа баг, хороонд байнга оршин суугч иргэн тухайн тойрогтоо орон нутгийн Хурлын сонгуульд бие даан нэрээ дэвшүүлэх эрхтэй.” гэсэн 24.1 дэх хэсгийг хасах гэсэн саналыг дэмжиж байгаа гишүүд гараа өргөнө үү.
Зөвшөөрсөн

8

Татгалзсан

6

Бүгд


14

Гишүүдийн олонхийн саналаар дэмжигдлээ.
17.Хуулийн төслийн 3 дугаар зүйлийн 18 дахь хэсэг болох хуулийн 27 дугаар зүйлийн 27.1 дэх хэсгийн “30 хоногийн” гэснийг 10-аас доошгүй хоногийн” гэж, 27.2 дахь хэсгийн “сонгуулийн хороо энэ тухай Сонгуулийн ерөнхий хороонд нэн даруй мэдэгдэнэ” гэснийг “сонгуулийн холбогдох хороо энэ тухай нийтэд нэн даруй мэдээлнэ” гэж тус тус өөрчлөх гэсэн саналыг дэмжиж байгаа гишүүд гараа өргөнө үү.
Зөвшөөрсөн

8

Татгалзсан

6

Бүгд


14

Гишүүдийн олонхийн саналаар дэмжигдлээ.
18.Хуулийн төслийн 3 дугаар зүйлийн 19 дэх хэсэг болох хуулийн “Санал авах байр, хугацаа” гэсэн 36 дугаар зүйлийг хасах гэсэн саналыг дэмжиж байгаа гишүүд гараа өргөнө үү.
Зөвшөөрсөн

8

Татгалзсан

6

Бүгд


14

Гишүүдийн олонхийн саналаар дэмжигдлээ.
19.Хуулийн төслийн 3 дугаар зүйлийн 21 дэх хэсэг болох хуулийн “Саналын хуудас” гэсэн 37 дугаар зүйлийг хасах гэсэн саналыг дэмжиж байгаа гишүүд гараа өргөнө үү.
Зөвшөөрсөн

8

Татгалзсан

6

Бүгд


14

Гишүүдийн олонхийн саналаар дэмжигдлээ.
20.Хуулийн төслийн 3 дугаар зүйлийн 22 дахь хэсэг болох хуулийн “Санал авах ажиллагаа” гэсэн 38 дугаар зүйлийг хасах гэсэн саналыг дэмжиж байгаа гишүүд гараа өргөнө үү.
Зөвшөөрсөн

8

Татгалзсан

6

Бүгд


14

Гишүүдийн олонхийн саналаар дэмжигдлээ.
21.Хуулийн төслийн 3 дугаар зүйлийн 23 дахь хэсэг болох хуулийн “Ажиглагч” гэсэн 39 дүгээр зүйлийг хасах гэсэн саналыг дэмжиж байгаа гишүүд гараа өргөнө үү.
Зөвшөөрсөн

8

Татгалзсан

6

Бүгд


14

Гишүүдийн олонхийн саналаар дэмжигдлээ.
22.Хуулийн төслийн 3 дугаар зүйлийн 24 дэх хэсэг болох хуулийн “Сонгогч санал өгөх” гэсэн 40 дүгээр зүйлийг хасах гэсэн саналыг дэмжиж байгаа гишүүд гараа өргөнө үү.
Зөвшөөрсөн

8

Татгалзсан

6

Бүгд


14

Гишүүдийн олонхийн саналаар дэмжигдлээ.
23.Хуулийн төслийн 3 дугаар зүйлийн 26 дахь хэсэг болох хуулийн “Санал тоолох” гэсэн 41 дүгээр зүйлийг хасах гэсэн саналыг дэмжиж байгаа гишүүд гараа өргөнө үү.
Зөвшөөрсөн

8

Татгалзсан

6

Бүгд


14

Гишүүдийн олонхийн саналаар дэмжигдлээ.
24.Хуулийн төслийн 3 дугаар зүйлийн 27 дахь хэсэг болох хуулийн “Саналын хуудсыг хүчингүйд тооцох” гэсэн 42 дугаар зүйлийг хасах гэсэн саналыг дэмжиж байгаа гишүүд гараа өргөнө үү.
Зөвшөөрсөн

8

Татгалзсан

6

Бүгд


14

Гишүүдийн олонхийн саналаар дэмжигдлээ.
25.Хуулийн төслийн 4 дүгээр зүйлийн “10 дугаар зүйлийн 10.3 дахь хэсэгт “30” гэснийг “60” гэж” гэснийг, “21 дүгээр зүйлийн 21.3 дахь хэсэгт “25” гэснийг “48” гэж” гэснийг, “25 дугаар зүйлийн 25.2 дахь хэсэгт “нэр дэвшүүлэх ажиллагаа дууссанаас хойш гурав хоногт багтаан” гэснийг “санал авах өдрөөс 45-аас доошгүй хоногийн өмнө” гэж” гэснийг, “25 дугаар зүйлийн 25.3 дахь хэсэгт “нэр дэвшүүлэх ажиллагаа дууссанаас хойш гурав хоногт багтаан” гэснийг “санал авах өдрөөс 45-аас доошгүй хоногийн өмнө” гэж” гэснийг тус тус хасах гэсэн саналыг дэмжиж байгаа гишүүд гараа өргөнө үү.
Зөвшөөрсөн

8

Татгалзсан

6

Бүгд


14

Гишүүдийн олонхийн саналаар дэмжигдлээ.
26.Хуулийн төслийн 6 дугаар зүйлийн “4 дүгээр зүйлийн 4.4 дэх хэсгийг” гэснийг,“ “-14.1.4” гэснийг, “17-19 дүгээр зүйл” гэснийг”, “26 дугаар зүйлийг” гэснийг, “45 дугаар зүйлийн 45.1.1 дэх заалтыг” гэснийг тус тус хасах гэсэн саналыг дэмжиж байгаа гишүүд гараа өргөнө үү.
Зөвшөөрсөн

8

Татгалзсан

6

Бүгд


14

Гишүүдийн олонхийн саналаар дэмжигдлээ.

Нийт 27 зарчмын зөрүүтэй саналыг хурааж дууслаа. Анхны хэлэлцүүлэгт энэ асуудлаар гарах Байнгын хорооны санал, дүгнэлтийг Улсын Их Хурлын нэгдсэн хуралдаанд Д.Дондог гишүүн өөрөө илтгэе.

Одоо анхны хэлэлцүүлэг хийхийг дэмжье гэсэн санал хураалт явуулъя.

Зөвшөөрсөн

8

Татгалзсан

6

Бүгд


14

Гишүүдийн олонхийн саналаар дэмжигдлээ. Энэ асуудлаар гарах санал, дүгнэлтийг Улсын Их Хурлын гишүүн Д.Дондог илтгэхээр шийдье.

Н.Энхболд: -Дүгнэлтэд орох юман дээр нэг зүйл тодруулъя. Хамгийн эхний саналаа тусдаа байх гэсэн яг ийм томъёоллоор хураах юмуу, яаж? Нөгөө Их Хурлын сонгуулийн тухай хуулийн томъёоллоор тэр чигээр нь үү? Төдөн сарын төдөн гэдгээр нь томъёолж оруулах юмуу?

Ж.Сүхбаатар: -Тэр нь Д.Лүндээжанцан нарынх дээр бэлэн байгаа.

Н.Энхболд: -Тэр дээр байгаа юу?

Д.Дондог: -Нэг хуулин дээр нь, авч хэлэлцэж байгаа хуулин дээр нь өгүүлбэрээр байгаа. Бид нар зарчмын хувьд нь л алинаар нь явах вэ гэдгээ оруулсан.

Ж.Сүхбаатар: -Хоёр дахь асуудал руугаа оръё. Сонгуулийн ерөнхий хорооны хүмүүс байгаа юу. Д.Энхбат гишүүн зэрэгт хэлээрэй. Одоо Сонгуулийн ерөнхий хорооны мэдээлэл явна гэж.

Р.Раш: -Түрүүн Д.Дондог дарга Н.Батбаяр гишүүний яриад байгаа  зүйл бол Ардчилсан намын бүлэг дээр дэмжигдээгүй гэсэн, үүнийг сүүлд намар болгоё гэсэн ийм маягтай ярьсан гэж би ойлгосон.

Д.Дондог: -Би сая дүгнэлтэд хэлсэн шүү дээ. Төслийг дараа хэлэлцэх нь зүйтэй гэж үзэж байна гээд.

Р.Раш: -Ажлын хэсэг ч тэгсэн л дээ. Түрүүн би өөрөөс чинь асуулт асуугаад, тэгж л би ойлгосон.

Д.Дондог: -Яагаад гэвэл тав, таван хүн гараад, би тайлбарласан шүү дээ. Тав, таван хүн гараад зөвшилцөх ажлын хэсэг бий болоод, саналаа тохиролцоод, манай бүлэг хүлээгээд авчихсан. Ардчилсан намын бүлэг хүлээж аваагүй юм билээ. Энэ том асуудал учраас нэлээн зөвшилцөлд хүрч байж шийдэхгүй бол болохгүй юм. Бид тав энэ дээр санал хураахад горимын санал хураачихаар байж боломгүй зүйл гэж хэлээд.

Р.Раш: -Би тодруулж байгаа юм бол бүлэг дээр нь ярьсан гэдэг нь иш үндэс болох ёстой гэж.

Д.Дондог: -Тэгээд эргэж хариу өгөөгүй, дэмжигдээгүй гэсэн хариу өгсөн юм. Би ч өөрт нь бас тэрийг хэлсэн.

Р.Раш: -Цаадах чинь ойлгохгүй дайраад байна шүү дээ.

Н.Энхболд: -Ингэсэн юм. Эднийхэн чинь хоёр салгаж явуулъя гээд. Хот, аймаг, дүүргийг тусад нь явуулъя. Нөгөөдүүлийг нь явуулъя гэсэн ийм санал оруулж ирээд. Тэгээд бид нар бүлэг дээр ярьж байгаад, тэгж болохгүй, нэг агуулгатай сонгуулийг тусад нь болгож болохгүй. Ер нь хоёр сонгуулиа салгая. Гэхдээ Н.Батбаяр гишүүдийн, энэ ганц Н.Батбаярын санаачилсан хууль биш л дээ. Их олон хүн санаачилсан. Энэ хуулиудыг нэг мөсөн яриад, бид нарын бүлэг дээр ярьсан юм. Намар асуудлаа шийдье. Зөвхөн сонгуулиа ч биш. Зарчим, тогтолцоондоо өөрчлөлт оруулаад. Тэгэхийн тулд Улсын Их Хурлын сонгууль явуулахдаа  санал асуулга,  санал хураах хуудсан дээрээ нэг асуулт юмуу, хоёр асуулт нэмээд, санал асуулга яваад, зарчмын хувьд шийдчихье. Нэг л шийдчихвэл хууль гаргах нь техникийн асуудал болно гэж яриад, үндсэндээ ойлголцсон байхгүй юу. Зөвшөөрөлцөөд. Тэгснээ дараа нь ойлголцсон гэхээр бас үгүй гэж хэлэх байх л даа. Ер нь бид тавуул сууж байгаад, энэ бол болох вариант гээд бүлэг дээрээ бид нар ярина гэж явчихаад, ирэхдээ орон нутгаасаа хүн авчирч асуухгүй бол болохгүй юм байна гээд нөгөө хүмүүстэйгээ уулзсаны дараа бид нар үүнийг хүлээж авах боломжгүй гээд хэлчихсэн ийм асуулт юм. Н.Батбаярын энийг хойш нь тавьсан юм байхгүй шүү дээ. Дөчин хэдэн гишүүний өргөн барьсан хуулийн төслийг гаргахад болохгүй юм байхгүй гэж бодоод байгаа юм.

Ж.Сүхбаатар: -Хоёр дахь асуудал руугаа оръё. 

Улсын Их Хурлын сонгуулийн тухай хуулийн хэрэгжилтийн явцын талаар Сонгуулийн ерөнхий хорооны мэдээллийг сонсъё гэсэн байгаа. Өнгөрсөн 7 хоногт бас ийм чиглэлийг Сонгуулийн ерөнхий хороонд өгсөн. Байнгын хорооны хуралдаанд Сонгуулийн ерөнхий хорооны дарга Н.Лувсанжав, Нарийн бичгийн дарга Ч.Содномцэрэн, Ажлын албаны дарга Д.Баяндүүрэн, Сонгуулийн ерөнхий хорооны дэргэдэх Мэдээллийн технологийн төвийн захирал Ж.Эрдэнэбат нар оролцож байна.

Сонгуулийн ерөнхий хорооны дарга Н.Лувсанжав дарга мэдээллээ хийе. Гэхдээ нэг зүйлийг сануулж хэлье. Н.Лувсанжав дарга аа. Энэ дээр нэлээн хэдэн хуудас  материал гишүүдэд тараагдсан байгаа. Товчилж хэлмээр байна. Гэхдээ нэг зүйл байна.

Байнгын хороонд танилцуулж чиглэл авах асуудлууд гэж энд орсон байна. Энийг урьдчилж, яг тусад нь ингэж ярихгүй бол мэдээлэл сонсчихоод, зүгээр чиглэл авъя гээд хэлэнгүүт, өнөөдөр ийм чиглэл өгчихье, ингэлээ гэж өнөөдрийн хурлаар хэлэх боломж байхгүй шүү дээ. Ер нь гишүүд сонирхож байгаа асуудлуудаар ямар ч гэсэн эхлээд мэдээллээ бид авъя. Тэгээд шаардлагатай бол бид дараа энэ дээрээ дүгнэлт хийгээд эргээд Сонгуулийн ерөнхий хороонд өгөх чиглэл гэдэг юмуу. Анхаарах зүйлүүдийн талаар ярих байх.

Яг одоо би энэ дээр Байнгын хороонд танилцуулчихлаа. Тэгээд чиглэлээ өгөөгүй ч гэдэг юмуу, дараа нь ийм асуудал тавьсаар байтал үүнийг шийдээгүй гэдэг ийм агуулгаар би ярихгүй гэж ойлгож байгаа шүү. Хамгийн гол юм бол хийж байгаа ажил.

Н.Лувсанжав: -Тэрийг ойлгож байгаа.

Ж.Сүхбаатар: -Хийж байгаа ажил, тулгамдаж байгаа асуудлууд, ажлын ерөнхий бэлтгэл ажил ямар байгаа тухай. Ингээд үүнтэй нь товчлоод, гол мэдээллүүдийг өгмөөр байна.

Р.Раш гуай.

Р.Раш: -Бид хүчинтэй хурал хуралдаж байгаа учраас болно л доо. Гэхдээ түрүүн хурал орхиод гарч байгаа явдал бол хугацааны талаар санал зөрөлдөөнтэй, тэр дээрээ өөрсдийнхөө санал дээр хатуу байр суурьтай байна гээд цаадуул чинь хэлээд гарах шиг боллоо. Яг энэ сонгуулийн бэлтгэл ажлыг ганцхан иймэрхүү маягаар сонсоход хэр үр дүнтэй болох бол? Энэ чинь хамгийн маргаантай хугацаа гээд эртээд нэг юм яриад байсан. Ингээд л ярьдаг. Энэ нь хэр үр дүнтэй болох бол гэдэг талаар би зүгээр тодруулж байгаа юм. Тэрийг би хэлэлцүүлэхийг, сонсохыг эсэргүүцэж байгаа юм биш.

Ж.Сүхбаатар: -Тийм ээ. Би таныг ойлгож байна. Яг одоо Ардчилсан намын бүлгийн ахлагч өмнөх асуудал дээр энэ асуудлыг хэлэлцэх боломжгүй гэдэг байдлаар завсарлага авч байна гэж тайлбарлаад гарсан. Би тайлбараа хэлсэн байгаа. Энэ бол, бид энэ асуудлыг хэлэлцэж явахгүй бол Байнгын хороо цаашид хууль зөрчих байдал руу орох юм байна гэж хэлсэн.

Ингээд хоёр дахь асуудал руу ороод ирэхээр таны хэлдэг бүрэлдэхүүн өөрөө орж ирэхгүй байна гэж байна. Тэгэхээр ингэе. Манай хүмүүс Сонгуулийн ерөнхий хорооны мэдээлэл сонсох гэж байна, та бүхэн орж ирэх бололцоо байгаа юу гээд.

 Энэ асуудал дээр эсрэг байр суурь байхгүй байгаа гэж ойлгож байгаа. Бүрэлдэхүүн, манай Ө.Энхтүвшин дарга, манай бусад гишүүд юу гэх юм? Энэ асуудлыг бас дахиад хойш татаад ингээд сонсъё гэх юмуу. Нэг ийм хувилбар байгаа юм. Би энэ дээр жаахан эргэлзээд байсан юм бол Байнгын хороон дээрээ өнөөдөр сонсчихвол ер нь Улсын Их Хурал өөрөө нэг сонсох юм биш байгаа гэж бодсон юм. Яагаад гэвэл бусад гишүүд орохгүй байна шүү дээ. Ер нь Улсын Их Хурлын чуулган дээр маргаж, мэтгэлцэнэ гэж санаа зовох нь яахав. Ямар ч гэсэн жигд хэмжээгээр Монгол Улсын Их Хурал нэгдсэн хуралдаанаараа Байнгын хороо шаардлагатай гэж үзэж, мэдээлэл оруулбал би болно гэж бодоод байгаа. Тэгж танилцуулахгүй бол таны хэлдгээр тийм л дээ. Энүүхэндээ Байнгын хороо хуралдаад байдаг.

Ер нь Монгол улсын иргэд яг Сонгуулийн ерөнхий хорооны асуудал ямар төвшинд явж байгаа гэдгийг сонины хуудас, ганц нэг ярилцлагаас л олж сонсоод байдаг ийм тал байгаа. Би үүнийг өөрөө хэлж мэдэх юм алга. Улс төрийн талаасаа янз бүрийн, ямар асуудал байдаг юм. Хууль зүйн талаасаа бол  миний хувьд Төрийн байгуулалтын байнгын хороо уг нь бүрэн бүрэлдэхүүнээрээ л энэ мэдээллийг сонсох нь ач холбогдолтой гэж бодож байгаа. Хойшлуулъя гэвэл хойшлуулж болно. Гэхдээ би түрүүн хэлэлцэх асуудлыг баталъя гээд баталчихсан. Энэ хүрээндээ, байгаа бүрэлдэхүүнээрээ л сонсох гээд сууж байна.

Ө.Энхтүвшин дарга, дараа нь Д.Дондог гишүүн.

Ө.Энхтүвшин: -Танилцуулгыг үзлээ. Их олон юм байна. Бидний хамгийн их санаа зовж байгаа юм бол бүртгэлтэй холбоотой, бүртгэлийн машинтай холбоотой, ухаалаг үнэмлэхээр бүртгэхтэй холбоотой асуудал байна. Тэгээд өчигдөр Хууль зүйн сайд надад хэлж байгаагаар бол  ухаалаг үнэмлэхийг бэлэн болгох хугацаа 14 хоногоор сунаж байна гэж урьд нь ярьж байсан. Тэгсэн чинь өчигдөр Ц.Нямдорж сайд ярьсан чинь 14 биш, дор хаяж 1 сар боллоо гэж хэлсэн. Ингээд энэ чинь бүр боломжгүй болж байна гэсэн үг. 1 сар боллоо гэдгээ гадны компанийн гол хариуцаж байгаа хүн нь хэлсэн гэсэн. Тэрийг л сонсмоор байна. Үүнийг Байнгын хорооны хэмжээнд биш Улсын Их Хурлын гишүүдийн хэмжээнд тэрийг сонсмоор байна. Тэгээд та бүхний авчихсан, надад байгаа мэдээлэл үнэн юмуу, худлаа юмуу. Тэр мэдээллээр бол нэг машин авсан юм байна. Тэр машин нь нууцлалыг уншиж чадахгүй машин андуураад авчихсан гэсэн ийм яриа байгаад байгаа. Тэр үнэн байна уу? Ингээд энэ чинь бүртгэлийг ухаалаг үнэмлэхээр хийхтэй холбоотой асуудал чинь бүрэн боломжгүй боллоо гэдэг л ийм юм хамгийн их анхаарал татаж байна. Түүнээс биш, энд байгаа журмуудыг ямар журмыг нь батлан гаргасан, ямрыг нь бэлдэж байгаа, бэлдэх шатандаа байгаа гээд, хэсгийн хороодын тоо зэрэг бол яахав, сайхан материал байна. Танин мэдэхүйн чанартай. Тэр л юмыг даруйхан шиг Улсын Их Хурлын нийт гишүүдийн хэмжээнд, хоёр бүлгийн хэмжээнд танилцахгүй бол энэ чинь өөрөө энэ сонгуулийг будлиантуулах гол үндэс болох гээд байгаа юм биш үү гэж санаа зовж байгаа юм.

Д.Дондог: -Би хэлэлцэх асуудалтай холбогдуулан нэгдүгээр асуулт дээр саяын хүмүүс байр сууриа илэрхийлээд гарсан. Тэр дээр хэлэх юм алга. Хоёрдугаар асуудалтай холбогдуулан энд байсан гишүүд Д.Энхбат, Д.Загджав гишүүдэд бас дуулгах, Ардчилсан намын гишүүдэд бас дуулгах нь зүйтэй байх гэж бодож байна. Тэгээд орж ирэх эсэх нь өөрсдийнх нь асуудал байх. Тэгж, жаахан хүлээцтэй, хэдэн минут гаргаж хүлээж байгаад байр суурийг нь сонсож байж хуралдахгүй бол дахиж хуралдах асуудал гарчих вий гэж бодож байна. Яагаад гэвэл энэ чинь зөвхөн 7, 8 гишүүний асуудал биш, 21 гишүүн, тэгээд цаашаа Их Хурлын бүх гишүүдийн асуудал, анхаарал татсан асуудал учраас тэгвэл зүйтэй юм болов уу гэсэн саналтай байна.  Мэдээллээ танилцуулахаар нь бусад зүйлээ асууя.

Ж.Сүхбаатар: -Одоохон, би хуулийн заалт. Энд байгаа гишүүд нэг зүйл дээр ингэж болж байна. Одоо манай Сонгуулийн ерөнхий хорооны мэдээлэл болж байна. Сая Ө.Энхтүвшин дарга хэлж байна. Энэ бол бичгийн хэлбэрээр заавал ингэж байх ёстой. Журам зэргийг бүгдийг үзэх ёстой. Бас бусад хийгдэж байгаа ажлуудыг. Яг тулгамдаад байгаа, яг хүндрэлтэй болчихсон асуудал бол олон нийтийн анхаарлын төвд ч, одоо манай Улсын Их Хурлын хувьд ч гэсэн үүнийг яаралтай сонсох ёстой байх. Ийм санал гарч байна. Ер нь энэ мэдээллээ оруулж ирснээрээ оруулж ирье. Бусад асуудлынх дээр бэлтгэлийг хангаад, Хууль зүйн сайдыг оролцуулаад гэх үү, энд байхгүй байна. Бичиг явуулах юмуу. Ингээд чуулганы нэгдсэн хуралдаанд энэ 7 хоногтоо багтааж яаралтай сонсохгүй бол наадах чинь сая Ө.Энхтүвшин даргын хэлдэг бол ингэж хэллээ гэж байна. 

Албан ёсоор наадах чинь ийм байдал руу шилжиж байгаа бол бичгийг нь авахгүй бол, энэ чинь чуулганы нэгдсэн хуралдаанаар яригдахгүй бол болохгүй болж байгаа асуудал байна шүү дээ. Цахим үнэмлэхийг сая Ардчилсан намын бүлгийн тавьсан шаардлага дотор бас л явж байгаа зүйл биз дээ. Тэгэхээр бүр боломжгүй боллоо гэдэг асуудал үүсвэл, үүнийг ил тод, нээлттэйгээр албан бичиг баримттайгаар нь, холбогдох албан тушаалтнуудыг байлцуулж байж, хариуцлагатай ярих нь зөв байх. Тэгвэл энэ удаа ингэе. Сонгуулийн ерөнхий хорооны удирдлагад би хүлчил өчье. Энэ асуудлыг түр хойшлуулж байна. Ажлын журмаар та бүхэнд мэдэгдье. 

Ямар бэлтгэлийг хангах чиглэлээр би эхлээд судалж үзэх гэж байна вэ гэхээр чуулганы нэгдсэн хуралдаан дээр  оруулж энэ асуудлыг танилцуулах ийм шаардлагатай байж магадгүй юм байна. Улсын бүртгэлийн ерөнхий газар, холбогдох байгууллагынх нь албан тушаалтан, компани, Хууль зүйн сайд гээд, ингээд та бүхнийг Улсын Их Хурлын чуулганы нэгдсэн хуралдаан дээр сонсож, Улсын Их Хурлын гишүүдийн өөрийнх нь танилцах боломжийг давхар хангасан нь дээр болов уу гэж бодож байна. Яг энэ үүднээсээ Байнгын хорооны хуралдааныг, та бүхний сонсгох мэдээллийг хойшлуулж байна. Гишүүд ээ, тэгэх үү? Гэхдээ мэдээлэл танилцуулгаараа бүгд оччихсон байгаа. 

Нэгдүгээрт, ийм байдлаар хойшлуулчихъя. Гэхдээ бас чуулганы нэгдсэн хуралдаанаар орох шаардлагагүй юм гэж хэрэв Даргын дэргэдэх зөвлөл дээр яриад, хоёр бүлгийн ахлагч, бусад хүмүүстэй хууль, номоо хараад үзвэл Байнгын хороо энэ асуудал дээр дахиад өргөтгөсөн бүрэлдэхүүнтэйгээр магадгүй, Байнгын хороо эргээд хуралдаж болох юм. Чуулганы нэгдсэн хуралдаан биш бол. Өргөтгөсөн бүрэлдэхүүнтэйгээр Байнгын хороо хуралдахыг үгүйсгэхгүй.

Дараагийн нэг асуудал бол сонгууль товлох зарлах асуудал чинь 04 дүгээр сарын 27 гэхэд л сонгуулийн цикл тоологдож  эхлэх ёстой болж байна. Энэ асуудлаар би лав материал аваагүй байгаа. Их Хуралд өгсөн үү, өгөөгүй юу?

Н.Лувсанжав: -Сонгуулийн ерөнхий хороо Их Хуралд Улсын Их Хурлын 2012 оны ээлжит сонгуулийг товлон зарлах тухай Их Хурлын тогтоолын төслийг өргөн барих ёстой. Бид тогтоолын төслөө хуралдаанаараа ярьсан. Үүнтэй холбогдоод 2012 оны сонгуулийн зардлыг Их Хурал батлах ёстой. Зардлын тооцоог хийсэн.

Энд нэг зарчмын асуудал бол хуулинд иргэний бүртгэлийн байгууллагын гаргасан тоонд үндэслэн, хүн амын тоонд үндэслэж зардлыг тооцно гэсэн байгаа. Улсын бүртгэлийн ерөнхий газар энэ холбогдолтой тоог албан ёсоор ирүүлээгүй байна. Бид үүнийгээ тодотгосны дараа Их Хуралд аль, аль шийдвэрийн төслийг өргөн барихад бэлэн болж байгаа.

Ж.Сүхбаатар: -Хэдийгээр болох бол?

Н.Лувсанжав: -Өнөө, маргаашгүй л барина. Тэр тоо нь ирчихвэл бид юмаа тодотгоод барьчихна.

Ж.Сүхбаатар: -Тэгвэл саяын түрүүний хэлснийг ойлголцоод, саяын зүйлүүдийг тооцоолоод ажлаа зохион байгуулъя. Өнөөдрийн Байнгын хорооны хуралдаан өндөрлөлөө.

Р.Раш: -Сонгуулийн энэ мэдээллийг уг, яг зохимж нь бол манай Байнгын хороон дээр байх нь дээр юм. Нэгдсэн чуулган дээр болохоор улс орны хэмжээний, тэгээд чадах уу, үгүй юу гэсэн ийм марзан юм руу болоход, энэ нь нэгэнт мэргэжлийн Байнгын хороо юм чинь эндээ сонсвол зохимж нь арай илүү байж магадгүй юм шиг. Энэ бол миний санаа шүү, дарга аа.

Ж.Сүхбаатар: -Таны саналыг сая үгүйгэсэнгүй. Байнгын хорооны хуралдааныг шаардлагатай гэж үзвэл өргөтгөсөн хэлбэрээр түрүүний бүртгэлийн байгууллага, Хууль зүйн сайд, Сонгуулийн ерөнхий хороог оролцуулаад сонгуулийн бэлтгэл ажлыг ерөнхийдөө бид бичгийн хэлбэрээр танилцлаа шүү дээ. Одоо амаар сонсъё гэж байгаа нөхцөлд өргөтгөсөн бүрэлдэхүүнтэйгээр Байнгын хороог ойрын хэд хоногийн хугацаанд дахин хуралдуулаад ярихыг үгүйсгэхгүй байна. Улсын Их Хурлын чуулганы нэгдсэн хуралдаанд оруулах тэр боломж хууль зүйн талаас шаардлагатай, үгүйг Их Хурлын даргын төвшинд тэр асуудлыг ярья. Тэгж л би түрүүн хэлсэн. 
Ж.Батсуурь: -Тэгвэл нөгөө нам ядаж завсарлага авчихсан байхад үүнийг ярих нь.

Ж.Сүхбаатар: -Одоо энэ удаа бол гол нь та хэллээ. Бүрэлдэхүүний талаасаа үзэхээр нэлээн чухал асуудал байдаг. Цөөн гишүүний, орхиж яваад, хэдийгээр ирц байгаа ч гэсэн, тэр талаасаа хойшлуулж байна.

Байнгын хорооны хуралдааныг өндөрлөе.

Соронзон хальснаас буулгасан:

ХУРАЛДААНЫ ТЭМДЭГЛЭЛ ХӨТЛӨГЧ

